
KONDIMISA LILOBA NAYE

 Tógúmba mitó mwa moke. Molingami Tata na Likoló,
tozongisi matondi na ndenge ete tozali awa na mpokwa oyo.

Biso, tozongisi matondimpo toyebi Bozali na Yo ezali awa elongo
ná biso. Sikoyo, tosengi ete Ósála na moko na moko na biso,
ndenge tozali na yango bosenga. Tosengi yango na Nkombo na
Yesu. Amen. (Bokoki kofanda.)

Ezali mpenza esengo lokola ba-microphone oyo ezali kosala
malamu. Nayokaki mawa mpenza ya kobulunganisa yango mwa
moke lobi, Liteya oyo nazalaki namposamakasi ete bozua yango
mpenza.
2 Mpe nalingaki mpenza ete bómona yango. Ezali ló—lóngo
oyo tozali na yango. Totiami lóngo na lingomba te. Totiami lóngo
kati na Klisto, bomoni. Ye azali Nzela bobele moko wana. Ye
azali esika bobele moko ya ekimelo, esika bobele moko oyo
Nzambe asilá kotia Nkombo na Ye. Mpe Nzambe alobaki ete
Akokutana na bato na esika oyo Ye aponaki mpo na kotia
Nkombo na Ye; na ekuke moko te, kasi na ekuke oyo Ye aponaki.
Mpe na esika wana nde Ye akokutana na bato, mpe bobele kuna.
Mpe tomoni ete Nzambe atikálá kotia Nkombo na Ye na esika
moko te, bobele kati naMwana na Ye, Yesu Klisto, lokola mwana
azuaka ntango nyonso nkombo ya tata.

Mpe sikoyo bokoloba: “Ee, yango ekosala nini lelo? Moto
nyonso alobaka: ‘Nazali kati na Yesu.’”
3 Ye azali Liloba. Ete: “Na ebandeli Liloba azalaki,mpeLiloba
azalaki mboka na Nzambe, mpe Liloba azalaki Nzambe. Liloba
akómaki mosuni mpe afandaki kati na biso.” Lisusu, ekomami
mpe na Emoniseli mokapo ya 19, ntango tomonaki Ye koya,
Mwasi na libala ná Mobali na libala, Elamba na Ye ezindaki
na Makila: “Nkombo na Ye ebiangamaki ‘Liloba na Nzambe.’”
Azali Liloba na Nzambe.
4 Mpe, ezali, Ye azali nguya epesaka bomoi. Ye azali, Molimo
Mosanto azali oyo, ba—ba-dynamik oyo eyaka na kati ya ba-
mekanik, Maloba, oyo ezali kosala ete Ézala na bomoi. Mpe
nyonso esengeli kotambola elongo, soki te ekosimba na yango
te. Esengeli kozua Biblia mobimba, Klisto mobimba, Nsango
Malamu mobimba.
5 Nalingi koloba, na likita ya bandeko oyo natalaki lobi na
mpokwa na television, koyebáká ete yango ekolakisama, mpe
natalaki yango. Nalingi kobakisa maloba mpo na bandeko
mibali oyo, baoyo bazalaki na lisanga yango, basalaki mosala
moko malamu mpenza na biyano ya mituna yango! Mpe
nazalaka mpenza moto oyo alingaka kobeta sété na makambo,
boyebi, ata bongo, eloko moko ya kotemela ezalaki kuna

te. Ezalaki mpenza solosolo, mpe nakokaki kondima yango,
mokama likoló na mokama. [Losambo babeti maboko—Mok.]
Matondi. Amen. Biyano yango ezalaki mpenza oyo elongobani.
Na ntembe te nasepelaki na yango miingi. Nalingaki bobele
kosepela kozala na film yango mpo na kotalisa na lingomba na
ngai epai na ngai. Ezalaki mpenza kitoko.
6 Mpe nazali mpenza kozongisa matondi mingi koyeba ete—
ete Nzambe asili kosala makambo na misanda misusu, libanda
na etónga na biso moko ya bato ya Pentecote, mpe bazali kozua
bato, mimboto na Nzambe wana, oyo ezalaki kolala wana mibu
nyonso oyo, kozela ete Pole éngenga likoló na yango.
7 Epesaka mpe biso likebisi, baninga, ya koyeba ete Yesu
alobaki: “Ntango mongondo oyo alalaki, abandaki koya
kosomba Mafuta, ezalaki ntango oyo Mobali na libala azalaki
koya.” Boye, tokoki komona yango, ntango tozali komona
ba-Episkopo, ba-Presbitérien, ba-Metodiste, ba-Batiste, ba-
Lutherien, koya kozua Mafuta, boye ezalaki ngonga wana nde
Mobali na libala ayaki. Tómikanisela yango.
8 Etikálá kosalema te ete Billy, mwana na ngai ya mobali,
áloba na ngai likambo ndenge asalaki eleki mwa ngonga.
Alobaki: “Tata, nazoyebisa yo te eloko nini kosala. Nazoluka
te kokamwisa yo na likambo moko boye, kasi,” alobaki: “tata,
nyonso oyo okosala, pesa ntango na yo nyonso na bato na bokono
wana.” Alobaki: “Namóná naino bato na bokono mingi te lokola
baoyo!” Alobaki: “Napesaki ba-kálati nkama mibale kaka na
ngonga moko to mibale.” Alobaki: “Bato na bokono bazali mingi
mpenza!” Ayebisaka ngai yangompenzampenza te.
9 Na bongo nayei nampokwa oyo námwamakambo nakomaki
awa, mpe mwa maloba ya kobakisa na ntina na kosambisama
ezali koya, mpe koyeba ete tofandi awa na mpokwa oyo elongo
ná nkanda mpenza ya Nzambe konguluma na nsé na biso,
mpe kala mingi te ekokómbola likambo yango. Mpe koyeba
ete nkanda na Nzambe ezali kozela; na ntango moke mpenza,
ekolobama, likambo yango ekosila, mpo na bamilió. Mpe koyeba
ete na motema na ngai, mpe koyeba ete ezali bongo! Na nsima,
tozomona babeli mingi mpenza, kopusampe kobenda.
10 Mpe nakanisaki: “Na mpokwa oyo, mingi kati na bango
bazali Baklisto.” Mpe bótika ngai naloba boye, bino bana na
Nzambe. Nyonso oyo bokosala, bótika makambo mosusu nyonso
éleka. Bósalela Nzambe, butu mpe mói, na motema na bino
mobimba. Yo, okoki koyoka ete eloko moko ezali kotambola
malamu te. Okoki koyeba yango wana ozali kotambola na ba-
balabala, o…mpe bisika nyonso okokende. Boyebi, soko bozali
na molimo; mpe nayebi ete bozali yango.
11 Mpe nazalaki kosolola na moto moko, Ndeko Stromei.
Nayebi te soki Tony azali awa, to te. A, azalaki…[Ndekomobali
moko alobi: “Tony Salameh?”—Mok.] Tony Salameh, Salameh,

Salameh? Te. Nazuaki Tony mosusu. [Ndeko mobali moko alobi
eloko moko.] Te, wana ezali Tony mosusu. Oyo ezali Tony oyo
ya—ya—ya Tucson. Nkombo na ye nani? [Moto mosusu alobi:
“Stromei.”] Stromei! Nayebi ezali Salameh, Stromei, to bongo.
Nazui nyonso…
12 Na kati ya magazini na ye, mokolo mosusu, mobali
moko akotaki, azalaki mpenza kobenda bokebi, azalaki koloba
likambo moko oyo ezongisaki makanisi na ngai, ntango na…
mbala ya nsuka oyo nazalaki na—na Inde.
13 Epai wapi, nakanisi Nkolo apesaki biso bato mingi ya
koleka oyo totikálá kozua na ntango moko, ezalaki na Bombay.
Tokokaki kutu kozua bisika epai moko te, mpo na kotia bango,
bato nkóto zomi mbala nkóto na nkoto.
14 Mpe kaka liboso tókoma kuna, ezalaki na zulunále moko
elimbolamaki. Ee, ezalaki, India, ezali ekolo ya minoko mibale,
ezalaki—ezalaki zulunále ya Anglais. Mpe elobaki: “Boye,
koningana ya mabelé esengeli kosila, bandeke bazali kozónga na
bisika na bango kati na bazálá na bango.”
15 Mwa mikolo liboso koningana ya mabelé eya, oyo ebukaki
mapango mpe biloko mosusu. Bandeke ya mike bamizuelaki
bisika ya kobatelama na kati ya mabanga, mpe batongaki ba-
zála na bango; mpe sima ya nzanga to katikati yamokolo, ntango
mói ezali mpenza kongala, banyama nyonso batelemaki zinga-
zinga na bitutú yango, mpo bázwa elili. Mpe mikolo mibale
mobimba, bandeke batikalaki na banzete yango, balingaki
kozonga na ba-zála na bango te; mpe mikolo mibale, banyama,
bampate mpe bangombe, balingaki kopusana pene te na nsima
ya nzánga, to kozala zingazinga na bitutu wana. Ba—batikalaki
na bilanga mpe bazalaki koyekamelana moko na mosusu, mpo
na kozua mpio.
16 Bongo na mbala moko, koningana na mabelé, eninganisaki
bitutu mpe ebukaki ba-ndako. Mpe, bomoni, soki mwa bandeke
wana bazalaki kuna, balingaki kokufa. Soko bibwele ezalaki
kotelema na nsé na yango, mpe bampate, balingaki kokufa.
Nzambe azalaki kokebisa bozalisi!
17 Eleki mwa mikolo, kuna na magazini ya Ndeko Tony,
nazalaki koyoka mobali moko kuna, oyo alobaki…Ntango
mabele eninganaki na Alaska, azalaki kolóbo mbisi kuna na
esika oyo tobiangaka Stony Point, na Mexico. Mpe alobaki:
“Bandeke bazalaki kolia te, mpe mbisi bazalaki kolia te. Eloko
moko ezalaki kotambola malamu te. Mpe, na mbala moko,
koningana ya mabelé esalemaki.”
18 Mpe mokolo mosusu wana, ntango oyo wana esalemaki na
India, to esika nyonso yango esalemaki, alobaki ete azalaki lisusu
kolóbo mbisi. Akanisaki: “Ee, ezali likambo ndenge. Mbisi wana
eliaka na ntango oyo. Mobulu moko te ezali na kati ya mai, esika
moko te. Mai ezali bobele kimia, ntango ebongi be mpo na mbisi



4 LILOBA LILOBAMI

kolia, kasi baliaki te. Mpe bandeke nyonso oyo na momesano
bazalaka libanda, bandeke minene oyo balóbaka mbisi yango
mpe biloko mosusu, bazalaki bango nyonso kotambola zinga-
zinga na libongo, koyekemelana moko na mosusu. Na mwa
ntango moke, matiti ya nsé ya kati na mai na mbu ebandaki
komata ndenge wana, koningana ya mabelé moko esalemaki na
ngambo mosusu ya mabelé.” Bomoni, mbisi wana bayebaki ete
eloko moko ezalaki kotambola malamu te, eloko moko elingaki
kosalema. Bandeke wana bayebaki ndengemoko.
19 Solo mpenza, soki Nzambe apesaki mbisi mpe ndeke lisosoli,
koleka boni Asengelaki kopesa bana na Ye—na Ye! Toyebi ete
tokómi na ntango ya nsuka,mpe kosambisama ebelemi, na bongo
tózala mpenza na limemia. Bókima epai na Nzambe na motema
na bino mobimba! “E Kapalanauma, yo oyo otombolami kino na
likoló, okokitisama kino na lifelo,” mpe lelo oyo alali na nsé ya
libumu yamai. Bómikanisela kaka, mpe bóbondela.
20 Sikoyo, na mpokwa oyo, nalingi kotánga esika moko awa na
Makomi, kakampo namwa ngonga. Tokobondela mpo na babeli.
Billy alobaki ete akabolaki liboké ya ba-kalati ya mabondeli.
Mpe akabolaki ndambo lobi, mpe natikali kobengisa moko na
yango te lobi na mpokwa. Mpe namitunaki, ntango Molimo
Mosanto ayaki…Ezali bobele…Bokoki kosala te ete Yango
ésala. Ezali bobele lokola mwa ebende ya kokotisa vitesse na
motuka, omikotisi yo moko na kokendela moko boye. Yo ozali
oyo azali kokótisa Molimo Mosanto na mosala, ngai te. Yo nde
osalaka yango yo moko. Boye ngai, lobi na mpokwa, namonaki
ata na lisosoli ya makanisi, etikálá kosósolama na bato malamu
mpenza te. Bamonanaki lokola ete bakokaki kozua yango te.
Nauti komona yango, awa kala mingi te, ezali komonana lokola,
bongo to te, kaka ndenge nazalaki koloba, na oyo etali kotiela
babeli maboko, bayebi.
21 Tosengelaki koyeba ete kati na biso esili kopesama, biso
baoyo tondimi Yesu Klisto mpe tobótami na Molimo na
Ye mpe totondisami na nguya oyo epesaka bomoi, nguya
wana oyo ezali kati na yo. Na kotiaká maboko, likoló ya
bamosusu, lolenge bayekoli basalaki mpe kati na bileko
elandaki, Ebikisaki mpenza babeli, esekwisaki bakufi, Etalisaki
bimononeli, masakoli. Mpe bobele Molimo moko oyo ezalaki
kobika kati na bantoma ya ebandeli, nde ezali kobika kati
na lingomba lelo, kosaláká makambo yango moko. Mpe lokola
tokoki koyeba yango na lombangu nyonso! Bomoni, ata ezali
kosala ndenge nini, osengeli koyeba yango mpe kondima yango.
Ekozala ata na litomba moko te, kino óndima yango. Kasi na
ntango ondimi yango, mpasi na yo esili. Ezali solo.
22 Sikoyo tofungola Makomi. Nafandaki kuna, eleki mwa
ntango, nakomaki mwa biteni ya Makomi mosusu, mpo na
kobongola liteya na ngai mpo na mpokwa. Mpe nalingi kotánga
ndambo na yango uta na Liloba ya Nzambe, na Buku ya Santu

Luka, mokapo ya 8, kobanda na molongo ya 40. Bóyoka sikoyo,
nakotanga molai na yango.

Mpe esalemaki ete, ntango Yesu azongaki, bato
bayambaki ye na esengo: mpamba te bango nyonso
bazalaki kozila ye.
Wana nde ekokaki kozala lolenge malamu te mpo na lisanga

na mpokwa oyo?
Mpe, tala, mobali moko ayaki, nkombo na ye Yailo,

mpe azalaki moyangeli ya sinagoga: mpe akweaki na
makolo ya Yesu, mpe abondelaki ye ete ákoka koya na
ndako na ye:
Mpamba te azalaki bobele na mwana mwasi moko, ya

mbula pene na zomi na mibale, mpe azalaki kobunda na
liwa. Kasi wana azalaki kokende bibelé na bato bazalaki
kokangana-kangana na ye.
Mpe mwasi oyo azalaki na litanga ya makila mbula

zomi na mibale, oyo abungisaki bozui na ye nyonso epai
na minganga, mpe moto moko akokaki kobikisa ye te,
Ayaki nsima na ye, mpe asimbaki songe ya elamba na

ye: mpe mbala moko kotanga ya makila na ye ekaukaki.
Mpe Yesu alobaki, Nani amami ngai? Ntango bango

nyonso bawanganaki, Petelo ná baoyo bazalaki
elongo na ye balobaki: Molakisi, ebele monene bazali
kokangana-kangana mpe kopusa yo, mpe olobi, Nani
amami ngai?
…Yesu alobaki, Moto moko asili komama ngai: mpo

nayoki ete nguya ebimi kati na ngai.
Mpe ntango mwasi yango amonaki ete akokaki

kobómbana te, ayaki na kolénga, mpe akweaki liboso na
ye, mpe alobaki na ye liboso ya bato nyonso ntina nini
asimbaki ye, mpe ndenge abikaki nokinoki.
Mpe alobaki na ye ete, Mwana na ngai ya mwasi, yika

mpiko: kondima na yo esili kobikisa yo; kende na kimia.
Mpe wana a…azalaki naino kosolola, moto moko

autaki na ndako ya mokambi ya sinagoga, ayaki mpe
alobaki na ye ete: Mwana na yo ya mwasi akufi;
kotungisa Molakisi te.
Kasi ntango Yesu ayokaki yango, azongiselaki ye

monoko, alobaki ete, Kobanga te: ndima kaka, mpe
akobikisama.
Mpe ntango ekomaki ye na ndako, apesaki moto

mosusu te nzela ya kokóta ná ye nzela moko, bobele
Petelo,…Yakobo, mpe Yoane, mpe tata mpe mama ya
elenge mwana mwasi yango.

Mpe bato nyonso bazalaki kotangisa mpisoli,…
kolela ye: mpe alobaki, Bolela te; akufi te, kasi alali.
Mpe basekaki ye na lityoli, mpo bayebaki ete asilaki

kokufa.
Kasi abimisaki bango nyonso libanda, mpe asimbaki

ye na loboko, mpe abiangaki mwana yango, koloba ete,
Mwana mwasi, telema.
Mpe molimo na ye eyaki lisusu, mpe atelemaki na

mbala moko: mpe apesaki motindo ete bápesa ye bilei.
Mpe baboti na ye bakamwaki: kasi alakaki bango

ete basengelaki koyebisa moto moko te yango esilaki
kosalema.

23 Sikoyo tóbondela. Molingami Tata na Likoló, wana tozali
kotánga Liloba oyo, toyebi ete yango ezali solo. Likambo oyo
ekomaki. Ezali masapo moko boye te oyo tokokaki kotanga
longwa na zulunále to buku ya masolo moko makanisami,
kasi likambo oyo euti na Buku, oyo toyebi ete ezali Liloba na
Nzambe. Tondimi ete yango ekómaki. Tondimi ete Yesu oyo
asalaki likambo monene oyo, mbala mibale awa, na ntina na
mwasi na litanga yamakila, mpemwana oyo akufaki, tondimaka
ete Ye azali Mwana na Nzambe, ete Nzambe asekwisaki Ye
longwana bakufimpeAtalisaki biso Ye, nampokwa oyo, namoto
ya Molimo Mosanto.
24 Mpe tondimi ete Azali awa elongo ná biso na mpokwa
oyo. Mpe kondimaka ete Azali motindo moko lobi, lelo, mpe
libela, Mawa na Ye ekomaka epai na bato. Mpe lokola bato
bazali koluka kosimba Ye, mbano yango moko oyo epesamaki
na mokolo wana, ekopesama na mokolo oyo. Kokisa yango
lisusu, Tata, ete tókoka kozua epakweli ya sika. Ndenge Ndeko
Shakarian asengaki na bosembo nyonso, eleki mwa ntango, mpe
asengaki na eyanganelo ete bándima, tosengi lisusu na Nkombo
na Yesu Klisto. Amen.
25 Nalingi koloba bobele mpo na mwa ntango, mpe yango
ekozala bobele mwa ntango, mpamba te nalingi kozua bato ya
ba-kalati ya mabondeli awa mpe kobondela mpo na bango. Mpe
kotika makambo mosusu nyonso kasi kobondela kaka mpo na
babeli. Kasi liboso tóbondela mpo na babeli, tosengeli kokómisa
bato na lolenge ya kozalela wana. Ezali lolenge ya kozalela nde
ebotaka ntango nyonso mbuma. Ezali lolenge ya kozalela oyo
okozua epai na Nzambe.
26 Tala mwasi moko asimbaki elamba na Ye, abikisamaki, na
litanga ya makila. Sodá moko abwakelaki Ye nsói na elongi
mpe atiáki motóle ya nzube na motó na Ye, mpe ayokaki nguya
moko te.
27 Ezali lolenge na yo ya kobelema. Lolenge ya kozalela nde
ezali eloko oyo eséngaka. Mpe yango nde likambo oyo ezali na

mpokwa oyo, moninga molingami, eséngaka lolenge ya kozala.
Tozali, mpe tondimi ete tozali, kati na Bozali na Yesu Klisto, kasi
ezali lolenge na bino ya kozala nde ebótaka mbuma. Mekaniki
ezali awa, mpe dinamiki ezali mpe awa. Soki bokoki bobele
kobandisa, Nzambe akosala oyo etikali.
28 Sikoyo, motó ya liteya oyo nalingi kolobela, mpo na mwa
ntango, ezali: Kondimisa Liloba Na Ye. Sikoyo, oyo wana ezali
likambomonene, kokanisa yango:Kondimisa LilobaNaYe.
29 Sikoyo, Nzambe azali na makoki ya kondimisa Liloba na Ye,
na mpokwa oyo, ndenge Atikálá kondimisa Yango. Mpe Biblia
elobi lisusu: “Bómeka makambo nyonso. Bókangama makasi na
oyo ezali malamu.”
30 Sikoyo, bosílá koyoka, na ntembe te, koyoka lisese ya kala
oyo: “Ndimisa yango, nakondima yango.” Kasi yango ezali
solo te. Mbala mingi namoná makambo mingi kondimisama,
oyo mpenza endimisamaki kutu na zebi, mpe nzokande, bato
bandimaki yango te ata bongo.
31 Nazalaki kosolola námotomoko, awa kalamingi te. Tozalaki
kosolola na ntina na lobiko na nzoto kouta na Nzambe. Alobaki:
“Nakondima yango te. Etali ngai te likambo nini oyo ekosalema,
bikokiseli boni okoki kotalisa na yango, nakondima yango kaka
te.” Ee, na ntembe te, etali te eloko nini okotila kosala mpo na
moto ya ndenge wana, ye—ye asili kobunga. Akoki kondima te.
Elokomoko te ezali kati na ye, mpo na kondima.
32 Nabikaki mwa li—likambo moko awa, eleki mposo moko,
ndenge bino nyonso boyebi ete na—nakendeke bokila. Mpe
ntango nazongaki kouta na liyangani na ngai, nakendeki bokila
ya nkosi. Mpe nsima na ngai kokende kofanda na Arizona,
ezali malamu, nalingaka kokende bokila ya koboma ba-nyama
ya minene, mpe nasepelaka kozala kuna na bozalisi mpe
kotalaka yango.
33 Sikoyo, ngai nazali mobomi te. Nakendeke kaka bokila.
Na bongo, na—nalingaka kobebisa nyama te, na—nakanisi te
ete yango ezali malamu. Nakanisi koboma nyama ezali mpe
ndenge moko kosala lisumu, na ntango ozosalela yango te, mpe
okosalela yango te mpo na ntina moko, ekozala kaka ndenge
moko koboma eloko nyonso mosusu. Nandimaka ete ezali mabe.
Tosengelaki kosala bongo te. Nzambe apesaki biso yango lokola
bilei mpe na ntina, mpe tosengelaki kobebisa yango te. Kasi
sikoyo oyo mobeko elobi ete bokoki kozua, likambo te. Bóbebisa
nde yango te.
34 Mpe ngai awa, eleko esili koleka mpo na makambo mosusu
nyonso. Nkosi ebomaka ba-ngombe ebele. Mpe nayebi bakóló
mabelé ya bibwele ebele kuna na etúká. Mpe ntango nyonso oyo
nyama moko ekufi, ee, babengaka ngai, soki nkosi moko ekoti
katikati na bampate.Moninga na ngaimoko, nampokwamosusu
wana, abungisaki pene na dollar nkoto ntuku misato na nkama

mitano, na mpokwa moko, na nzela ya nkosi moko oyo ezalaki
koboma bana mpate. Ayingelaki, mpe, ya solo, bankósi oyo
batikali nde bakosengela kofuta mpo na lisumu na ye. Na boye,
nakangaki nkosi yango, na boye ezalaki nkosi moko monene
mpenza, ná molai ya metre misato mpe bozitó pene na kilo ntuku
libwa, boye ezalaki—ezalaki nkosimokomonenempenza.
35 Na nsima, nakendaki longwa na etuka ya Arizona, kino na
Utah, mpo na bokila. Na bongo bayebisaki ngai ete ezalaki
na bato kuna, ete moto oyo esengelaki nákende bokila elongo
na ye, azalaki mosali ya leta mpo na kokanga ba-nyama,
“Mpe, mpo na kimia, kolobela likambo moko te na oyo etali
losambo, zingazinga na ye.” Alobaki: “Azalaki mpenza moto
moko matata.”

Mpe nalobaki, malamu, nayebisaki mobali oyo nazalaki
kokende elongo ná ye, nalobaki: “Nakolobela yango te.”
36 Alobaki: “Koloba te ‘motei.’ Soki osali bongo, bokokende
bokila lisusu te. Akozua yo te.” Alobaki: “Nakendeki na ye
bokila mikolo misato, mpe nalalaki elongo na ye butu nyonso,
kolia elongo na ye mokolo na mokolo, mpe alobaki ata moke
te: ‘Mbote. Losako? Olingi eloko moko ya kolia? Sukóla ba-sáni.’
Eloko te!” Alobaki: “Sikoyo koloba na yo eloko moko te na ntina
na yango.”

Nalobaki: “Nakoloba liloba moko te.” Na bongo nayebisaki
ye te ete nakobondela te, kasi nakobaki bobele koyebisa ye ete
nazali…Mpe nabondelaka.
37 Na bongo, ntango tokómaki kuna, mobali yango azalaki
mpenza moto ya ezaleli makasi, mpe nabanzi te ete azalaki
kondima eloko moko. Mpe autaki bobele kobungisa mwana na
ye ya moke mwa mpokwa liboso na yango, mwana abotami
ebembe. Na boye tokendeki bokila. Mpe na mokolo ya mibale,
mobali oyo nazalaki na ye elongo na bokila ayebisaki ye, alobaki
ete nakendeke bokila na ekolo mobimba. Boye ntango moto
ya bokila mosusu, oyo azalaki elongo ná ngai, akendeki, biso
tozalaki kuna mosika likoló ya songé ya ngomba; epai wapi
tolandaki nkosi moko, kino tokotisaki ye kati na mabanga, mpe
akimaki. Mpe bongo tofandaki wana kozeláká ete mbwa ézonga.
Mpe mobali oyo alobaki na ngai, alobaki: “Moninga mosusu ya
bokila, moninga na yo, ayebisi ngai ete okendeke bokila bisika
nyonso. Ozali na mbongo mingi?” Alobaki: “Nabanzi ezali na
yango likambo na ngai te.”

Mpe Nalobaki: “Te,” Nalobaki, “ezali likambo ya mbongo
mingi te.” Nalobaki: “Na—Nasungamaka nde.”

Mpe alobaki: “Oh, namoni.” Alobaki: “Ee, nabanzi lisusu
ete ezali na yango likambo na ngai te, kasi,” alobaki, “ozali na
kopany moko oyo esungaka yo?”

Azalaki kotindika ngai náloba. Nalakaki ete nakosala yango
te, bomoni. Boye nalobaki, iyo, nalobaki: “Te, mesie. Nazali
motei, ntoma.”

Alobaki: “Nini?”
Nalobaki: “Ntoma.” Atelemaki mpe atalaki ngai mwa

minuti moke.
Nalobaki: “Ozali na elikya moko mpo na Bomoi nsima na

awa? Elikia na yo ezali nini?”
Alobaki: “Nazali Jack Mormon.”
Mpe nalobaki: “Nini?”
Alobaki: “Jack Mormon.”
Nalobaki: “Wana ezali ya ndenge nini?”
Alobaki: “Oyo atúkaka mpe amelaka kafé, mpe amelaka

makaya.”
Nalobaki: “Ee, eyambweli ya sembo ezalaka malamu mpo

na elimo.”
38 Na nsima alobaki—alobaki: “Nalingi kotuna yo eloko
moko.” Alobaki: “Balobaka na ngai ete losambo ya Mormon
ezali lingomba bobele moko ya solo oyo ezalaka.” Alobaki:
“Ondimaka yango?”
39 Nalobaki: “Na oyo etali likambo ya lingomba, nabanzi ete
ezali na yango mabe te lokola bamosusu nyonso. Nayebi bobele
Solo moko, mpe yango ezali Yesu Klisto.” Nalobaki: “Nayebi ete
Ye azali Solo.”
40 “Boye,” alobaki: “Nazalaki na bebe moko na butu mosusu
wana, abotami ebembe.” Alobaki: “Bayebisaki ngai ete bebe oyo,
lokola abotamaki ebembe, Nzambe atikalá kopemela ye mpema
ya bomoi te, ete nakotikala komona ye lisusu te.” Alobaki:
“Okanisi nini na likambo yango?”
41 “Boye,” Nalobaki: “Okotikala komona ye lisusu te lokola
Jack Mormon, na ntembe te okomona ye te. Wana nde likambo
moko ya solo, okomona ye te na ntango nyonso oyo okotikala
Jack Mormon.” Mpe alobaki…Malamu, azalaki kotindika ngai,
boye ngai mpe natindikaki ye mwa moke, bomoni. Tozalaki—
tozalaki na ntango ya kotindikana. Boye alobaki—alobaki…
Nalobaki: “Likambo nini?”

Alobaki: “Oh, nayebi te.”Mpe alobaki: “Ee, okanisi nini?”
Nalobaki: “Nayebani na batomalamu ebele…”

42 Nayebaki te ete azalaki Mormon. Mpe nazalaki mpenza…
Nayebi, lokola ezali na Utah, ezalaki ntango mosusu bongo,
kasi na…mpamba te bato mingi kuna bazali ba-Mormon,
zingazinga ya engumba Salt Lake City. Oyo ezalaki engumba
Salt Lake City te, ata bongo. Bongo nakanisaki: “Ee, nazali

na baninga na ngai malamu ya ba-Mormon, basila kozala na
milongo ya mabondeli, bato malamu.”
43 Mpe nalobaki: “Nakútaná na bato malamu mpenza oyo
bazalaka—bazalaka ba-Mormon.” Mpe alobaki, ee, alobaki…
Nalobaki: “Nayebi malakisi na bango na ntina na yango te,
mpe nakolinga koloba eloko moko te kotelemela malakisi na
bango, mpo yango nde oyo ozali, mpe nazalaka na limemia na
yango makasi mpenza.” Mpe nalobaki: “Boye, mpe yo ondimaka
yango?”

Alobaki: “Iyo, mesié, nandimaka. Kasi,” alobaki, “Nabikaka
yango te.”
44 Nalobaki: “Boye, Nandimi ete Biblia ezali kolakisa ete
Nzambe ayebaki bebe yango, eleki ba-milió ya mibu, liboso na
kozalisama ya mokili.” Nalobaki: “Nzambe alobaki na Yilimia:
‘Liboso ete ótongama kati na libumu ya mama na yo, liboso
kutu óbima na libumu, Ngai nayebaki yo, nabulisaki yo, mpe
naponaki yo lokola mosakoli epai na mabota.’” Nalobaki: “Na
lolengewana nde Ye ayebaki na ntina yango, bomoni.”

Alobaki: “Ee,” alobaki, “matondi.”
45 Abandaki kokita ngomba. Na bongo akutanaki na mobali
mosusu wana, mpe alobaki: “Mpo na nini oyebisaki ngai te ete
moto wana azalaki motei?” Na bongo to…Asololaki na ye mwa
mokempe abandaki koyebisa ye na ntina namayangani.
46 Sikoyo, ba-Mormon bandimaka lisakoli. Nazali te…ntango
mosusu ata moko na bango te azali awa, kasi ba—kasi
bandimaka mpenza na—na lisakoli. Kasi, boye, ntango mosusu
nazoloba na kozanga koyeba, kasi ngai…Iyo. Iyo. Kasi, ata
bongo, bandimaka.

Mpe alobaki, azongaki epai na ngai, alobaki: “Nayoki ete
ozali mosakoli.”

Nalobaki: “Te, mesie.” Nalobaki: “Ngai…Nkolo alakisá
ngai mwamakambomike oyo esengelaki kosalema.”
47 Mpe akendeki, na mbala moko, alobaki: “Tókota.” Mpe
akotaki na motuka na ye, mpe akendeki na…mwa engumba
na ye, esika azalaki kofanda. Nsima na mwa ntango, abungaki.
Tozalaki kolengela ba-mbwa,mpo na kokende lisusu bokila sima
na kolia bilei ya mói. Mpe ntango tozalaki kosala bongo, ee, ye
akendeki na ye na motuka moko.
48 Nsima na mwa ntango, elenge mobali moko ya bonzénga,
azongaki, azalaki na pene na mibu zomi na nsambo, amonanaki
mpenza lokola Moklisto ya solosolo, moto ya bopolo. Alobaki:
“Oyo azali ndeko na ngai.” Alobaki: “Ye azali Jack Mormon te.
Azali Mormon ya solo.”

Nalobaki: “Mbote, mwana?”

Mpe alobaki: “Nasosoli, ete ndeko na ngai ayebisi ngai, ete
ozali mosakoli.”

Nalobaki: “Te, mesié.” Nalobaki: “Ezali te ete nazali
mosakoli.” Nalobaki: “Nkolo asilá kolakisa ngai makambo oyo
eyaka kokokisama.”
49 Alobaki: “Natubami tonga na loboko na ngai sikoyo, esengeli
ete náleka na mesa ya lipaso.” Alobaki: “Kasi ndeko na ngai
ayebisaki ngai likambo oyo. Mpe nalobaki: ‘Soki ezali bongo,
nazali na bosenga ya lipasó te.’” Atalaki ngai sémba na liso,
kotala moko ya solo, ya sembo, euti na motema, alobaki: “Tiela
ngai maboko. Soki makambo oyo ezali bongo, nakozala na ntina
ya lipasó te.” Azongaki na ndako abiki.
50 Ndeko mobali oyo, moninga na ngai Moklisto, azalaki na
bokila elongo ná ngai, auti na Phoenix. Alobaki na ngai,
alobaki…Bayike ya bana mibali oyo bafandi awa sikoyo. Moko
na bango nayebi ete azali awa na ngonga oyo. Tozongaki ndako.
Alobaki: “Ndeko Branham, soki Nkolo amonisi yo emononeli
mpe atiki yo óyebisa ba-Mormon yango likambo oyo elingi
kosalema, yango ekosunga,mpamba te bazali koluka yango.”
51 Boye, nabondelaki mpe nabondelaki. Mpe na nzela na ngai
ya kozonga na ndako, nazalaki koya, mokolo ya Liboso oyo
elandaki, mokolo mwa Lomingo, pene na ngonga ya zomi,
nazalaki ya kotelema na eteni ya ndako, nsima na losambo na
ntongo wana, mpe nazalaki kotala libanda.
52 Mpe namonaki miinda kopelapela, to lolenge moko ya pole
kopelapela. Mpe namonaki nkosi oyo ezalaki na nzete, mpe—
mpe ezalaki mpenza moke mingi mpo na ngai kobeta yango
lisasi. Nalingaki na ngai te. Mpe moto mosusu abetaki yango
masasi, mpe, ntango basalaki yango, babetaki yango masasi na
bondóki ya monene. Epanzaki nkosi yango. Nasepelaki te na—
na—na lolenge oyo likambo yango esalemaki.
53 Ntango namataki na Phoenix, nayebisaki Ndeko Dawson
likambo yango, mpe Ndeko Mosley. Nayebi ete azali awa.
Namonaki ye mokolo mosusu wana, esika moko awa. Mpe
alingaki kokende elongo ná ngai, ye ná mwasi na ye. Mpe
nalobaki: “Bótala malamu mpe bókomona, wana ezali YANGO
ELOBI NKOLO. Ekosalema lolenge wana.”
54 Tozelaki ba-butu mingi, butu minei to mitano, tozalaki na
bokila, to mikolo nde. Esalemaka mingi te ete ómatisa nkosi
na nzete na butu. Esalemaki ete, na kozongáká na ndako,
bafungolaki ba-mbwa, moto ya bokila oyo, elenge mobali oyo
ya Mormon. Mpe nko—nkosi akutanaki na nzela ya nyama, to
mbwa nde akotaki na nzela ya nkosi, tóloba, mpe akimisaki
ye likoló na nzete. Mpe na ngonga ya zomi na butu bayaki,
babimisaki biso na mbeto. Tokendeki kuna, mpe nkosi yango
moko nde azalaki na nzete yango. Nakopelisáká ba-pole yango,
Ndeko Mosley abetaki ye lisasi ná calibre ntuku minei na minei,

epanzaki mpenza kopanza nkosi yango na biteni mibale. Mpe
tala ezalaki wana, mpenza-mpenza ndenge elobamaki.

Na mokolo elandaki, nakutanaki na mokonzi ya babateli-
zamba ya etuka, Jack Mormon mosusu. Nazuaki bilenge
mibali wana elongo, mpo nákamba bango kozonga ndako epai
na Klisto.

Nalobi na bino, Azali motindo moko lobi, lelo, mpe libela.
Nzambe andimisaka Liloba na Ye kotalisa ete ezali bongo.

Bosilá koyóka bato koloba: “Komona ezali kondima.” Ezali
mpenza solo te. Batomingi bamonaka kasi bazondima kaka te.
55 Mikolo oyo Yesu azalaki na mokili, mpo na nini bayebaki Ye
te, ete Azalaki Liloba na Nzambe oyo emonisami? Mpo na nini
bato basosolaki te ete Mose alobaki: “Nkolo Nzambe na bino
akotelemisa mosakoli moko lokola ngai”? Mpe Akokisaki Liloba
nyonso oyoBiblia elobaki ete Akosala, kasi bandimaki yango te.
56 Kasi Nzambe, na bileko nyonso, asili kondimisa Liloba na Ye
ete ezali solo. Andimisaka ntango nyonso Liloba na Ye. Bongo
balobaka ntango mosusu, ete: “Komona ezali kondima.” Ezali
bongo te. Kasi toyebi ete Nzambe akokoba kokende sé liboso
kondimisáká Liloba na Ye na eleko nyonso.
57 Toyebi ete Andimisaki yango epai na Adama ná Ewa, na
lolenge ete ntango Alobaki: “Mokolo bokolia yango, mokolo
yango bokokufa solo.” Tosengeli kondima yango, ete ezali solo.
Tondimi yango, mpo Asili kotalisa biso yango polele, mpe toyebi
ete ezali solo.
58 Sikoyo, tokozua bobele mwa bisika oyo Nzambe andimisaki
Liloba na Ye. Tózua, ndakisa, na mikolo ya—ya Noa. Nzambe
alobaki na Noa nsango moko oyo ya solo ezalaki libanda na
zebi mpe ezangaki kondimama. Moto moko te akokaki kondima.
Mbula ebetáká naino namokili te. Ezalaki kotelemela zébi!
59 Ntango mosusu bazalaki eleko monene moko ya zebi ntango
wana koleka oyo ezali biso na ntango oyo, mpamba te batongaki
ba-pyramide ná ba-sphinxes, mpe bongo na bongo, na mikolo
wana, oyo tokoki kotonga sikoyo te. Bayebaki malamu mpenza
nguya moko, nguya ya makambo ya mekaniki, ntango mosusu
atomiki to eloko moko bongo, bakokaki kotómbola mabanga
minene ya kotia na bisika na yango, oyo biso tokokoka kosála
lelo te. Kasi basalaki makambo minene ya zebi. Bazalaki na
eloko moko oyo bakokaki kopakola ebembe, mpo na kobatela
lolenge na yango ya moto mpo na mibu nkama na nkama. Tosilá
kobungisa ntóki wana.
60 Yesu alobaki: “Lokola ezalaki na mikolo ya Noa, ekozala
mpe bongo na boyei yaMwana namoto.”Mpe toyebi ete tosengeli
kokóta na eleko mosusu monene ya zebi.
61 Mpe sikoyo, nsango oyo Noa azalaki na yango ekeseneki
mingi mpenza na kondima ya eleko wana, kati na lingomba, mpe

ekeseneki mingi mpenza na boluki-luki ya zebi. Kasi Nzambe
atalisaki polele Liloba na Ye ete ezali solo. Nzambe atalisaki
polele ete oyo mosakoli alobaki ezalaki solo.
62 Lisusu tokozua moto mosusu kaka mpo na mwa ngonga
moke. Abraham azalaki mosakoli mosusu ya Nkolo, oyo Liloba
eyaki epai na ye. Mpe ayebisaki ye, ntango akómaki na mibu
ntuku nsambo na mitano, mpe Sara azalaki na mbula ntuku
motoba na mitano, ete akozala na mwana na nzela na Sara.
Sikoyo, yango ezalaki mpenza likambo makasi mpo na mozangi
kondima. Bokoki kokanisa, lelo, likambo ya ndenge wana
kosalema ata na mokolo oyo, ná makokisi na biso nyonso ya
science, mpe ba bébés-éprouvette nyonso oyo balobelaka, mpe
bongo na bongo? Kasi mobange ya mwasi oyo, ná mibu ntuku
motoba na mitano, ná mobange mobali moko ya mibu ntuku
nsambo na mitano, kasi Liloba na Nkolo eyaki epai na Abraham
mpe elobaki na ye ete likambo oyo ekosalema. Mpe Abraham
andimelaki Nzambe. Sikoyo, ata Nzambe alobaki ndenge nini,
mpe boni likambo yango ezalaki ya solo, Abraham asengelaki
kondima oyo Nzambe alobaki, mpo na kokokisa yango. Sikoyo
bótala lolenge oyo mobali wana amekamaki, elongo ná litatoli
na ye, ete andimaki.
63 Moto yango moko oyo asalaki litatoli yango, ete andimelá
Nzambe, azali moto lokola yo, ofandi awa nampokwa oyo. Tozali
naino kondima Nzambe. Tosengeli kondima ete Liloba na Ye
ezali Solo. Mpe Akotalisa yango polele, ete Ezali Solo, soki kaka
tokondima yango.
64 Sikoyo bótala epekiselo oyo Abraham azalaki na yango.
Eloko ya liboso ezalaki mbula na ye, mibu ntuku nsambo na
mitano, mpe Sara azalaki na mibu ntuku motoba na mitano.
Asilaki kolekisa eleko ya mbongwana ya bomoi, nsuka ya
komona makila. Na ntembe te yango etelemaki, mibu ebele
liboso. Ye mobali abikaki elongo na ye lokola mwasi. Azalaki
leki na ye ya mwasi na mama mosusu, ntango mosusu azuaki
ye ntango azalaki bobele elenge mwasi na bolengé ya ki-moseka
na ye, mpe abalaki ye. Mpe azalaki na bana te. Azalaki mpenza
ekomba.Mpe sikoyo tomoni ete,mpo na kosala yango, asengelaki
kokabwana na bato nyonso oyo bandimaki yango te, mpo na
kosala ete ékokisama.
65 Nalingi koloba te ete osengeli kokabwana na bato. Kasi
osengeli kokabwana na matóngí nyonso ya kozanga kondima,
mpe kozala mosika na yango. Ntango bato balobi: “Ah,
makambo wana esalemaka te! Oyo wana ezali etónga ya bato na
ligboma! Ezali na elokomoko te ya ndengewana oyo ezosalema,”
kanga kaka matoi na yo mpe leká nzela. Kopesa bokebi moko te
na yango.
66 Biblia elobi ete “Abraham atengátengaki te na elaka ya
Nzambe, na kozanga kondima; kasi azalaki makasi, kopesáká

nkembo na Nzambe.” Nkombo na ye ebongwanaki longwa na
Abram kino na Abraham, kobongwana ya nkombo ekomisaki
nkombo na ye: “tata na mabóta.” Bokoki kobanza mobali oyo
azalaki kobika ná mwasi na ye, molingami na ye, oyo ye asilaki
kobika ná ye mibu nyonso oyo, mpe sikoyo, esika moko na
nkolá ya mibu ntuku mwambe, mpe mwasi na ye na mibu ntuku
nsambo, mpe ata bongo, mwana moko te to elikya moko te ya
mwana, kasi azalaki kobéta tólo ete azali “tata na mabota.”
Bokokaki kobánza litóngí oyo moleki-nzela ya moninga na ye
akokaki koloba, “Tata na mabóta, sikoyo bana boni ozali na
bango na ngonga oyo?” Mpe matóngi nyonso oyo asengelaki
koleka kati na yango!
67 Kasi Abraham atengátengaki na esika moko te, na kozanga
kondima. Andimaki eteNzambe azalaki namakoki ya kosala oyo
Ye asilaki kolaka, ete Nzambe akondimisa Liloba na Ye, etali te
ntango boni yango eumelaki. Kasi na esika ete ákoma kolemba
ntango nyonso, lokola biso tomeseni kosala, abandaki nde
kokómamakasi koleka ntango nyonso. “Soki ésalemi lelo te, lobi
ekozala ekamwiseli monene koleka, mpamba te mokolo moko
ebakisamaki.” Oyo wana ezalaki Nzambe, oyo wana ezalaki
Nzambe kati na Abraham, mpamba te ayebaki ete Nzambe
atalisaki polele eteMaloba na Ye nyonso ezali bongo.

Soki bana na Ye bakokoka bobele kozua Liloba na Ye, mpo
Ákoka kondimisa Yango na nzela na bino! Yango nde lolenge
bobele moko oyo Akoki kondimisa Liloba na Ye.

Andimisaka Yango na bazangi kondima te. Bango bakoki
kondimisa te; bazali bazangi kondima. Kasi, Ezali epai na
bazangi kondima te. Ezali mpo na bazangi kondima te.
68 Ezali mpo na ye oyo andimaka. Mpe soki Akoki kozua moto
moko oyo akondima Liloba na Ye, Akondimisa Liloba na Ye na
nzela na yo. Mpe mbala mosusu bokono mpe makambo mosusu
ekómelaka biso na lolenge wana, mpo Nzambe ákoka komitalisa
polele Ye moko.

Bozoyeba lisusu mokufi miso oyo Yesu akutanaki na ye?
Balobaki: “Nani asalaki lisumu, ye to tata na ye,mamana ye?”
69 Alobaki: “Mpo na likambo oyo, ezali moko na bango
te, kasi mpo misala na Nzambe mikoka koyebana.” Bomoni,
esalemaki epai ya mwana mobali yango mpo Yesu ákoka
kozua nkembo. Ntango mosusu bokono ezalaka elakeli mabe
te, ezalaka lipamboli, mpo tókoka kobimisa kondima na biso
kuna mpe kobianga biloko oyo ezali te, lokola ete ezalaki.
Nzambe alobaki bongo, mpe Akondimisa ete ezali bongo soki
kaka okozala na botau te na ntango ya komekama.
70 Akokaki kondimisa Yobo, na ntango moko, ete akolakela Ye
mabe te liboso na Ye. Bótala emekeli oyo Yobo alekaki kati na
yango. Kasi kuna nambángámpenza ya kufa, ata bongo alobaki:
“Nkolo apesaki, Nkolo azui, Nkombo na Nkolo épambolama!”



KONDIMISA LILOBA NA YE 15

Na ntembe te, andimaki yango. Nzambe andimisaki Liloba na Ye
epai na Yobo. Andimisaki yango epai na Abraham. Andimisaki
yango bongo.
71 Andimisaki mpe yango na nzela na Mose. Mpe ntango Mose,
ntango kpokoso ezalaki kotelemela ye mpenza, Mose azalaki na
yango kati na ye, ntango mosusu, likanisi ya kozala mosikoli,
ete mama na ye ayébísáki ye ete abotamaki mwana moko
kitoko. A—azalaki molakisi na ye oyo abókólaki ye na ndako
ya Fálo, na ntembe te ayebisaki ye ete, “Mwana, tobondelaki
ete tókangolama, mpe tondimi ete ozali mwana oyo Nzambe
akosalelampo na kokangola.” Na bongo ntango ye…
72 Bomoni, ayaki mpe asengelaki kozala mwana—mwana ya
mwana mwasi ya Falo, mpe tomoni ete asengelaki kozala
mosangoli na ngwende. Boye, na ntembe te ezalaki na makanisi
na bango, ete akokaki kokóma Fálo oyo akolanda, “Mpe lolenge
wana nde akosikola libota, na kozaláká Falo oyo akolanda.” Kasi
Nzambe azalaki na…Soki yango ekokaki kozala bongo, boye
alingaki kosala yango na nzela na eloko ya mokili, na nzela ya—
ya—ya ekela ya politiki. Kasi Nzambe asalaka ntango nyonso
bongo te.
73 Nzambe azalaka na lolenge na Ye moko ya kosala, mpe
Alobaki Ako “bimisa bango.” Ayebisaki Abraham: “Nsima na
mibu nkama minei,” Ako “bimisa bango, na loboko ya nguya,”
Ako “lakisa bilembompe bikamwa.” Boye, akokaki kosala yango
ndenge wana te, boye Abra-…Tomoni ete Abraham andimelaki
Nzambe, mpe talaMose sikoyo azondimela Nzambe.
74 Mpe Mose atalaki libanda na lininisa moko oyo Falo atalaki,
amonaki libota yango moko. Oyo Falo atalaki bango, lokola:
“Libota oyo elakelami mabe, bato oyo bazalaki na eloko moko te
bobele etúlúku ya bíndímándima, lokola Nzambe, mpe Nzambe
moko boye ya lisobe esika moko, oyo bayebelaki eloko moko
te; likonzi moko emonanaka te oyo babóndelaka yango, oyo
ezalaki na yango na eloko moko te. Bazali etóngá ya bato na
bilandálanda. Bazalaki etónga ya baómbo. Mpe lokola Nzambe
na bango atiki bango bázala baómbo, etalisaki polele ete Azalaki
Nzambe te.”
75 Mpe bobele na katikati ya likambo yango mpenza, Azalaki
kotelemisa moto yango mpenza. Nzambe asalaka makambo na
ndenge ya libanda na momesano, kaka wana liboso na bango.
Moto na likindo te, molakisi te, nganganzambe te, moko na
bato na bango ya basantu te; kasi moto lokola bato nyonso,
abotamaki mpo na mosala yango. Mpe Nzambe abiangaki ye
mpo ázala mosakoli na Ye, mpe atindaki ye kuna. Mpe eloko
moko te na loboko na ye, bobele lingenda moko egúmbamá,
mpo na kokutana na mapinga, maboke ya bibundeli ya bibende
oyo esilaki kokonza mokili mobimba. Kasi ná língenda wana
na loboko, ndenge Nzambe ayebisaki ye ete ásimba lingenda

yango na loboko mpe akosikola Yisraele, mpe akendeki kuna
mpe asalaki yango mpo Nzambe alakaki yango. Akosala yango
ndenge nini? “Nakozala elongo ná yo.”

Alobaki: “Lakisa ngai nkembo na Yo, Nkolo. Nazali moto na
maloba kilo. Nakoki koloba malamu te. Mpe ngai…” Azalaki
koluka komilongisa na ndenge nyonso.
76 Kasi Alobaki: “Nakozala elongo ná yo.” Mpe yango
nde nyonso esengelaki. Akendeki, na kokamátáká Liloba na
Nzambe. Etalaki te ndenge nini likama yango emonanaki, Mose
akobaki kondima Nzambe. Mpe Nzambe andimisaki Liloba na
Ye, na nzela na Mose, ete ezalaki solo. Mpamba te, etali te
likambo nini esalemaki, Mose atikalaki semba na Liloba. Na
ntango ya mobembo yango…
77 Nzambe ayebisaki bango, kuna na Ejipito, lisusu, ete
Akosikola bango, “Kino na mboka ya elaka, mboka malamu,
etóndá na miliki mpe mafuta na nzoi.” Mpe ezalaki mpenza
kuna. Bayebaki te ete ezalaki wana, kasi Alobaki: “Ezali kuna,
mpe Nasili kopesa bino yango. Esili kokóma ya bino, bókende
bobele kokua yango!”
78 Mpe na lisobe, ntango mingi na bango babimaki, bazalaki
kobina na Molimo, ntango Miliama abetaki mbonda; baliaki
mána kouta na Likoló; bayokaki Mose koyemba kati na Molimo;
batalaki bikamwa mpe bilembo kosalema. Kasi ntango ekómaki
likambo ya kosukisa likambo, mpo na kondima Liloba na
Nzambemobimba, elaka nyonso, bakweaki.

Bobele mibale na bango nde bandimaki yango, ezalaki Yosua
na Kalebe. Mpe bazongaki na ndanga kotalisa ete mboka yango
ezalaki malamu.
79 Kasi, makambo yango ezalaki, yango nde ezalaki kopekisa
bango. Mpamba te, balobaki: “Tozali na makoki ya kozua
mabelé yango te, mpo bingumba na bongo ezingamaki na bitutu,
bantoma na bango—na bango—na bango kuna. Bantoma na
bango te, kasi bato—bato na bango bazali bingambé minene.
Boye, tomonani lokolamayoyo, pembeni na bango.”
80 Yosua ná Kalebe balobaki: “Tozali na makoki nyonso ya
kozua yango.”Mpo na nini? Nzambe asilaki kopesa bango yango,
ata bingambe wana bazalaki minene ndenge nini. Epekiseli
ezalaki eloko moko te mpo na bango. Nzambe alobaki bongo!
MpeNzambe akokisaki yango na nzela na bango.Mpe bakendeki
kuna mpe bazuaki mboka, ndenge Nzambe alobaki ete bakosala
yango. Andimisaki yango na bango.
81 Sikoyo, ntango bakómaki na sánzá ya minei, ntango mai
ezalaki kokita longwa na bangomba, likoló na koselumwa ya
mbula mpembe, mpe bongo na bongo, mpe emonanaki lokola
Nzambe yango azalaki mokonzi ya mapinga ya zóba, mpo na
kokamba mapinga na Ye na esika oyo Akangisaki bango na
etutu kozanga kokóta na mboka na elaka. Mpe ntango mpenza

oyo Ye amemaki bango kuna, oyo alingaki komema bango na
ngambo kuna, ezalaki sánzá ya mabe koleka na mbula. Sánzá
oyo Yaladene ezalaki ya kotonda na mabóngo na yango, ezalaki
kotiola mpenza kino na bitando yango. Boye, soki basengelaki
komemama kuna, elingaki nde kozala na eleko ya mói makasi,
ntango bakokaki kokatisa ata na makolo. Kasi Azelaki kino
mái ekomáki mozindo. Alingaka kotalisa ete Azali Nzambe.
Alingaka kondimisa Liloba na Ye, ata ndenge nini.
82 Etali te soki monganga alobaki: “Ozali kokufa na cancer.”
Wana nde nyonso oyo moto ayebi. Ntango mosusu mái ezali
mozindo mpo na bamosusu kati na bino, na mpokwa oyo. Kasi,
bóbosana te, Nzambe apesaki elaka. Nzambe abatelaka Liloba
na Ye,mpeNzambe akokisaka Liloba na Ye. Ezali Bosolo.
83 Azelaki kino mai ekómaki na potopoto, kino ekómaki
mozindo likoló na mitó na bango, mpe bongo na bongo,
na nsima Afungolaki nzela. Akendeki liboso na bango mpe
Abongisaki nzela.
84 Bakokóta ndenge nini, na Yeliko, na ntango oyo nyonso
ekangamaki mobimba? Yosua azalaki komituna. Ayebaki ete
Nzambe akambaki ye kino wana, likambo oyo elandi ezali ya
Nzambe.
85 Mokolo moko, ntango azalaki kotambola zingazinga,
kotaláká bitutu yango, amonaki Mobali moko atelemi, ná
mopánga na Ye esembolami. Mpe abendaki mopanga na ye
mpe akendeki kokutana na Mobali yango, alobaki: “Ozali mpo
naNani? Ozali ná biso to Ozali mpo namonguna na biso?”
86 Alobaki: “Nazali Mokonzi ya mapinga na Nkolo.” Mpe
Ayebisaki ye eloko nini kosala. Boni akoyula kelelo mpo etutu
ekwea na nsé, mpo bakoka kokatisisa likalo likoló na yango?
Yango elingaki kozala na eloko nini ya kosala ná kelelo?
87 Nzambe asalelaka lolenge ya pete. Ezali bongo, bosawa
ya likambo yango, yango nde etalisaka Nzambe mpo na ngai.
Tolukaka ntango nyonso kozua eloko moko ya monene, oyo
ekosala eloko moko, mpe Nzambe…ete ebongiseli moko ya
monene ekozua eloko yango mobimba mpe ekosilisa likambo
yango nyonso. Na ntango oyo, Nzambe azuaka moto mpamba,
moto kaka moko oyo Ye akoki kosimba na maboko na Ye, mpe
Akondimisa Liloba nyonso oyo Alobaki, na nzela na Yango.
Asalakampenza likambo na ndenge ya petee!
88 “Bóyula kelelo.” Bótímola bitutu te, kasi: “Bóyula bobele
kelelo, mpe bitutu bikokweya. Lokito ya kelelo ekokweisa bitutu
yango.” Oyo bolémá na makanisi ya mosuni! Kasi Nzambe
andimisaki ete Liloba na Ye ezalaki solo, mpamba te bitutu
bikweyaki, moko likoló namosusu. Bakendekimbalamoko kuna
mpe bazuaki engumba yango.
89 Oh, Nzambe asepelaka kotalisa polele ete Azali Nzambe!
Yosua ayebaki yango. Mokolo moko, mpe ntango atelemaki



18 LILOBA LILOBAMI

kuna, moko na makamwisi monene koleka oyo etikálá kosalema,
libanda na kufa, kokundama, mpe lisekwa na Yesu Klisto.
Ntango monguna…Apalanganisaki bango, mpe mapinga ya
ndenge na ndenge ezalaki na bangomba. Apalanganisaki bango,
mpe mói ebandaki kolala. Oh, la la, oyo ntango moko kitoko
mpenza mpo naMokonzi yaMapinga Yosua!
90 Bomikanisela, abundaki na mabelé yango mobimba, zangá
lopitalo, infirmiere, sparadrap, to moto moko átikala kozoka.
Yebisa ngai eloko oyo ekoki koleka yango. Iyo, mesié. Atikalaki
kozala na lopitalo te, ba-infirmiere te, mpe abungisaki moto
ata moko te, na ntango nyonso oyo bazalaki kotambola kati
na mokano mpe Liloba na Nkolo. Nzambe atalisaki polele ete
Azalaki elongo ná bango. Ezali solo. Bótala sikoyo.
91 Mpe tomoni ete Yosua ayebaki, soki butu ekoti, bakoselimwa
mpe bakokutana bamoko na bamosusu, mpe—mpe bakosangana
elongo mpo na kosala mapinga mosusu monene, mpe akozala na
kpokoso mpenza ná bango mokolo ekolanda. Ayebaki te eloko
ya kosala, boye atómbolaki miso epai na Nzambe. Azalaki na
bosenga ya lisungi, mpe azalaki na mposa ete mói wana ételema
nye. Na bongo apésaki bobele motindo ete moi ételema nye, mpe
sa…alobaki ete “sánzá ékakema na Ayalone,” éningana te kino
ye ápesa yangomotindo.Mpe sánzá námói etelemaki nyempo na
ngonga ntuku mibale na minei, ntango Yosua abundaki etumba
mpe alóngaki monguna, mpamba te azalaki mpenza na nzela ya
mosala. Azalaki na makoki ya kosala yango, mpamba te azalaki
kotosa mobeko na Nzambe.
92 Mpe na ntango nyonso oyo ozali na molongo ya lotómo,
kobateláká Liloba na Nzambe, kosaláká mpenza oyo Ye
ayebisaki yo kosala, kotamboláká na mitindo na Nzambe, ozali
namakoki ya koloba na ngombawana: “Longwawana!”
93 Nzambe abatelaka Liloba na Ye. “Soki olobi na ngomba
oyo: ‘Longwa wana,’ otii ntembe na motema na yo te, kasi
ondimi ete oyo olobi ekokokisama, okoki kozua yango oyo elobi
yo.” Yesu alobaki yango, na Santu Malako 11:22. Ezali Solo.
Nayebi ete ezali Solo. Ezali Liloba na Nzambe, mpe yango etalisi
polele ete ezali Solo. Tozalaka bobele kobanga ntango mosusu.
Tokómaka na esikamoko, tozobanga ete Akobatela Liloba yango
te. Akobatela Liloba yango. Alobaki ete Akosala yango. Sikoyo,
tomoni ete ezali solo. Akokisaki yango.
94 Lisakoli ya Yisaya, ntango moko, likambo oyo etikálá
kosalema te; etikálá kosalema te liboso, mpe etikálá te kobanda
wana. Alobaki: “Mongondo akozua zemi.” Bokoki kokanisa
mwasi, kozanga koyeba mobali, ákoka kozua mwana? Yisaya
alobaki: “Mongondo akozua zemi.”

Mpe Nzambe asalaki ete mongondo ázua zemi, mpo na
kondimisa solo ya Liloba na Ye. Andimisaki Liloba na Ye,
mpamba temongondo azuaki zemimpe abotakiMwanamobali.

95 Sikoyo, Liloba yango ekómaki mosuni, bótala eloko Yango
esalaki. Ntango Mwana yango ayaki, Azalaki Liloba Ye moko.
“Na ebandeli Liloba azalaki, mpe Liloba azalaki mboka na
Nzambe, mpe Liloba azalaki Nzambe. Mpe Liloba akómaki
mosuni mpe afándaki katikati na biso.”
96 Azalaki Liloba ya bomoi wana. Andimisaki ete Azalaki
Liloba ya bomoi. Alobaki na balakisi minene ya ntango
wana: “Nani akoki kokweisa Ngai na lisumu?” Lisumu ezali
“kozanga kondima.” “Nani akoki koyebisa Ngai ete Nazali
mozangi kondima? Liloba nyonso oyo ekomami mpo na Ngai,
esili kokokisama.” Masakoli nsambo ya nsuka ya bomoi na
Ye ekokisamaki na ba-ngonga nsambo ya nsuka, na ekulusu.
Makambo nyonso oyo ekomamaki na ntina na Ye, ekokisamaki,
mpo Azalaki Liloba. Atalisaki polele ete Ye azalaki, azalaki
yango. Abikisaki babeli. Asekwisaki bakufi. Alongaki kufa,
ewélo, mpe nkunda. Atalisaki polele ete Azalaki Liloba.

Bótala likambo oyo awa na ndako ya Yailo. Azalaki…
Ayebisaki bango solo. Tomoni Ye ndenge Akatisaki mai
monene. Akoti.
97 Mwasi moko azalaki kuna likoló na ngomba, oyo abungisaki
mbongo na ye na minganga. Na ntembe te, minganga basilaki
kosala nyonso oyo bayebaki kosala, mpo na kobikisa mwasi
yango; ntango mosusu minganga ya Baebele, mpe oyo wana
ezalaki mwasi ya Moebele, boye basalaki nyonso oyo bakokaki
kosala mpo na ndeko na bango ya mwasi. Atako, bazalaki
na eloko moko te ya kotelemisa litanga na ye ya makila, oyo
ezalaki, ntango mosusu, ngonga ya suka ya komona makila mpe
makila na ye ezalaki kobima mingi kino a…mwa mwasi yango
azalaki ya kolemba mpenza kino azalaki kokoka kotambola
lisusu te. Mpe ayokaki na ntina na Yesu. Mpe ntango amonaki
mwa masuwa yango kokóta na mwa matiti pembeni na libongo,
akendeki kuna koluka koyeba.
98 Ebele na balobeli mabe na Ye bazalaki wana. Mpe Azangi
balobeli mabe lelo te. Soki báyébaka Nani Ye azalaki, balingaki
kozala balobi mabe na Ye te. Kasi bazalaki balobi mabe na Ye
mpo bayebaki te Nani Ye azalaki.

Ezali mpe bongo mpo na Nsango lelo, bato malamu ebele ya
mibali ná basi balobakamabé ya likamboOyompo bayebi te nini
oyo Yango ezali.
99 Yesu alobaki: “Soki boyebaki Mose, bolingaki koyeba Ngai.
Mose alobaki na ntina na Ngai. Bato minene mingi, bazalaki
na mposa makasi ya komona mokolo oyo. Soki Nazali kosala
misala ya Tata na Ngai te, na boye bóndima Ngai te. Nazali
na litatoli monene koleka,” Alobaki: “koleka oyo ya Yoane,
mpo misala mizali Ngai kosala, mizali kotalisa ete Tata azali
elongo ná Ngai.” Azalaki na misala minene koleka, mpo Azalaki
Motalisami. Yoane atalisamaki mpe, lokola mongongo na ye oyo

azali kogánga na lisóbe. Kasi ntango Ayaki, Azalaki mosakoli
oyo Mose alobaki ete akotelemisama.

Ndenge nalobaki na mpokwa mosusu wana, Ayaki na
bankombo misato; nkombo na Mwana na Nzambe, Mwana na
moto, mpe Mwana na Dawidi.
100 Ntango Azalaki na mokili awa, na mbala ya liboso, Azalaki
Mwana na moto. Akokaki kozala Mwana na Nzambe te na
ntango wana; Alobaki ata moke te ete azalaki yango. Alobaki
ete Azalaki “Mwana na moto.” Ntango moto nyonso azalaki
kotuna Ye motuna, Alobaki: “Omoni Mwana na moto; Mwana
na moto.” Sikoyo, “Mwana na moto” azalimosakoli. Asengelaki
koya lolenge wana, mpo, Makomi, Akoki koya kokesene na
Makomi te.
101 Yango wana, lelo, Nsango na—na biso ya ntango oyo ekoki
koya na nzela ya bato na likindo te mpe na likindo te, esengeli
kozónga bobele na eloko moko oyo elakamaki kosala. Esengeli
kozala ndenge wana.
102 Bongo, tomoni ete, kati na Moto oyo, Asengelaki kozala
mosakoli. Mwana na Nzambe kuna te, Asengelaki kozala
Mwana na moto. Jehovah Ye moko abengaki basakoli, Yilimia
mpe bamosusu: “Mwana na moto.” “Ntango omoni Mwana na
moto…”“Mwana namoto azali nani?” bakobaki kotuna.
103 Bongo, Asalelaki mosala na Ye lokola Mwana na moto. Na
nsima Asalaki mosala na Ye sikoyo lokola Mwana na Nzambe.
Nzambe azali Molimo, mpe ntango sikoyo Asalaki kati na Bileko
ya Lingomba, asalaki lokola Mwana na Nzambe. Sikoyo, na
Millenium, Akozala Mwana na Dawidi, ntango Akofanda na kiti
ya bokonzi ya Dawidi. Akozala mosangoli na kiti ya bokonzi,
Mwana na Dawidi. Mwana na moto, Mwana na Nzambe, Mwana
naDawidi, mpe ezali bobeleMoto yangomoko ntango nyonso.
104 Kaka lokola Tata, Mwana, mpe Molimo Mosanto; mosala
ya Nzambe. Azalaki Nzambe Tata, na nsima Akómaki Nzambe
Mwana, sikoyo Azali Nzambe Molimo Mosanto. Banzambe
misato te; Nzambe moko, komonisama misato, bizalela misato
ya Nzambe yango moko.

Sikoyo, tomoni, mpe na ngonga oyo tozali kobika kati na
yango sikoyo, Nzambe abatelaka Liloba na Ye bobele ndenge
Asalaki na ngonga wana.
105 Tomoni ete Akatisaki mai na mbu. Mwasi oyo andimelaki
Ye, eloko moko kati na ye ebandaki kopunjapunja. Azalaki na
Likomi moko te mpo na likambo yango, Likomi moko te kaka
lolenge Yosua azalaki na likomi te mpo na kotelemisa mói, kasi
andimaki na motema na ye ete Azalaki Mwana na Nzambe. Boye
alobaki: “Soki nakoki bobele kosimba elamba na Ye, nakobika.”
Bongo, amilukelaki nzela kati na ebele na bato kino asimbaki
elamba na Ye, mpe litanga ya makila esilaki.

106 Sikoyo, Abwakaki miso na liyangani yango, mpo na koyeba
nani asimbaki Ye. Na ntembe te, moto moko azalaki. Atelemaki.
Bato nyonso bazalaki kokanganakangana na Ye; mpe bamosusu
bazalaki kotiola Ye, mpe bamosusu koseka Ye; nganganzambe
atelemi na kotunáká Ye mituna, ná bakambi, mpe bongo na
bongo. Kasi ezalaki na bamosusu oyo bandimaki Ye. Mpe, nsima
na mwa ntango Atelemaki, na mbala moko, abalukaki mpe
alobaki: “Nani asimbi Ngai?”
107 Bamosusu kati na bango balobaki: “Ee, Molakisi!”
Nabanzi ezalaki Petelo nde alobaki: “Ee, ebele na bato bazali
kokanganakangana na Yo. Ee, nani ‘asimbi’ Yo? Ee, bato nyonso
bazali kosimba Yo!”

Alobaki: “Kasi nayoki ete nguya ebimi kati na Ngai.”
Ayokaki bolembu. Ezalaki lokola kosimba ya ndengemosusu.
108 Soki tokokaki bobele komona yango, ndeko mobali, ndeko
mwasi! Soki bokoki kosimba Ye na esimbeli moko wana! Oh,
babeli, nazali kobelema mpo na kobondela mpo na bino, na
miniti moke. Ngai nandimi ete Nazali na Molimo Mosanto,
Molimo Mosanto ya koleka te oyo bozui kuna libanda, oyo
mibali oyo bosili kozua awa. Molimo Mosanto yango moko, kasi
ezali motindo na Nzambe; mpe soko ondimi ete ezali motindo
na Nzambe, ya kobondela mpo na babeli, mpe kotiela bango
maboko, mpe kobengana milimo mabe, mpe bilaka oyo Ye
apesaki, ekozala ndenge moko ná bino. Bokozua oyo bosengi,
soki bokoki kondima yango.

“Okoki kondima ete Nazali na makoki ya kosala yango?”
elobaki Yesu.
109 “Iyo, Nkolo, nandimi,” elobaki moto oyo azalaki na mwana
oyo ná malali ya ndeke, “Nandimi ete Ozali Mwana na Nzambe
oyo asengelaki koya na mokili.” Sikoyo, toyebi ete yango ekoki
bobele kosenga lolengewanampo na kopesambano yango.
110 Sikoyo, nokinoki, tókanisa Ye mwa ngonga moke, awa Azali
na nzela na Ye kokendéké. Mwa nganganzambe moko ayaki, na
ntembe te, mwamobali yango azalakimondimi ya ndelo.
111 Ezali na ebele na bango na mokili lelo, mwa bandimi ya
ndelo. Bazali na mposa ya kondima Yango. Bazalaka na mposa
ya kondima ete Molimo Mosanto azali mpenza solosolo. Bazali
na mposa ya kondima ete oyo ezali mosala ya bantoma, ndenge
Nzambe alakaki na mikolo ya nsuka ete Akosopa Molimo na Ye.
Biso…azali na mposa ya kondima na Malaki 4, ete Alakaki,
na mikolo ya nsuka ko—Kondima ya Pentecote ya ebandeli
ekozongisama na—na lingomba lisusu.
112 Malaki 4 etatoli yango. “Tala, Nakotindela bino Eliya na
mokolo ya nsuka,” ezali solo, “mpe akozongisa Kondima ya bana
epai na ba tata lisusu,” bomoni, “Kondima ya batata epai na
bana, mpe.” Bomoni, esengeli kozala bongo.

Okoloba: “Boye, oyowana ezalaki YoaneMobatisi.” Te, te.
113 Yoane Mobatisi azalaki Malaki 3. Ezali solo. Matai 11 elobi
bongo: “Soki bokoki koyamba yango, azali ye oyo elobami na
ntina na ye ete: ‘Tala, Nakotinda ntóma na Ngai liboso na elongi
na Ngai.’” Ezalaki Eliya, solo mpenza. Yesu alobaki ete ezalaki
bongo. Kasi Eliya yaMalaki 4 te, ata moke te.
114 Mpamba te: “Mbala moko nsima na Nsango yango, mokili
esengeli kotumbama na móto, mpe bayengebeni bakotambola
likoló na mputulú ya bato na kanza.” Boye yango etikálá
kosalema te na ntango ya Yoane. Tosengeli kozua Nsango moko
ékomba lisusu mpe ébimisa bato libanda na lolenge ya ba-
denomination nyonso oyo, kozonga naKondima ya pentecote oyo
ya solosolo, ya ebandeli. Mpe tozali komona yango kosalema,
ezali kokokisama ya Likomi oyo esengeli kokokisama. Makomi
nyonso esengeli kokokisama. Ebele mingi na yango tokoki
kolobela ekozua ngai ntango molai koleka ntango na ngai oyo
etikali sikoyo, mpo na kotalisa yango. Kasi bozali kososola
makambo oyo, ete esengeli kosalema mpenza ndenge oyo, epai
na bana na Abraham, kaka ndenge Ye alakaki.
115 Tomoni Yesu kokende kuna mpo na kobikisa mwa mwana
mwasi moke yango. Mpamba te, tata, mondimi ya ndelo,
eloko moko eyaki na esika oyo asengelaki koyeba Yesu, boye,
monganga asundolaki ye. Alataki mwa ekoti na ye ya moindo
mpe akendeki koluka koyeba soki akokaki komona Yesu.
Bomoni, Azalaka ntango nyonso wana na ntango ozali na mposa
na Ye. Amonaki Ye kaka ntango azalaki kokóta na libongo.
116 Mpe alobaki: “Yaka epai ya mwana na ngai ya mwasi ya
moke, kotiela ye maboko, mpe akobika.” Alobaki: “Azali ya
kolala mpe kobunda na kufa. Azali mwana na ngai sé moko.”
Alobaki: “Azali nambula zomi namibale. Tozali na banamosusu
te. Mwasi na ngai ná ngai,” ntango mosusu, “tozali kokóma
mibange. Mpe oyo nde mwana bobele moko oyo tozali na ye,
mpe azali kobunda na kufa. Nkolo, nandimi Yo. Soki Okoki koya
kotia maboko na Yo likoló na ye, akobika.”

Bomoni, ayebaki nini? Ayebaki ete Liloba wana elakami ya
Nzambe, emonisamaki polele kati naMoto oyo.
117 Ndenge moko lokola Nikodeme alobaki: “Labi, molakisi,
toyebi ete Ozali molakisi kouta na Nzambe. Toyebi yango.
Bafalisai bayebi yango.” Mpo na nini bayámbolaki yango te?
“Moto moko te akoki kosala makambo oyo Ozali kosala, soki
Nzambe azali elongo ná Ye te. Toyebi ete Outi naNzambe.”
118 Awa, tomoni ete Yailo andimaki likambo yango moko.
Alobaki: “Yaka kotia loboko na Yo.” Ayebaki ete Nzambe azalaki
kati na Ye. “Tia maboko na Yo likoló na mwana na ngai. Atako
azali pene na liwa, akobika.”
119 Atambolaki bobele elongo na ye. Mpe ntango azalaki
kokende, tálá mopoti moko ayaki na kozongáká mbango, mpe

alobaki: “Kotungisa Ye te, kotungisa lisusu Molakisi koleka te.
Mwa—mwanamwasi yango, akufi, akei sikoyo. Akufi na ye.”

Yesu abalukaki epai na Yailo, alobaki: “Nalobaki na yo te
ete, ‘Soki okondima kaka, okomona nkembo na Nzambe’? Soki
okondima kaka yango!”
120 Akotaki na eteni ya ndako,mpe kuna bango nyonso bazalaki,
kogánga, kolela, mpe kokitisa mpisoli, kaka ndengemoto nyonso
akokaki kosala. Mwana mwasi moko kitoko, mwana mwasi ya
mokengeli, autaki kokufa, mpe asilaki kolongolama na mokili
oyo. Mpe ntango mosusu asilaki kokufa eleki ngonga ebele, mpe
na sima, balálisaki ye likoló na mbeto, mpe babelemaki mpo
na kopakola ye na malasi ya bibembe, ntango mosusu, mpe
kobómba ye mpo na bokundami.

Bongo tomoni ete Yesu akotaki na ndako yango. Bango
nyonso bazalaki kolela. Alobi: “Bózua kimia.” Alobaki: “Akufi
te, kasi alali nde.”
121 Sikoyo bokoki kokanisa eloko nini bango bakanisaki? “Ee,
mobali oyo toyebi, sikoyo. Toyebi ete azali mwana ya makango.
Mpe toyokaka nsango na Ye, masakoli na Ye nyonso ya mabe
oyo Ye asalaka. Mpe sikoyo toyebi ete nganganzambe alobaka
solo, ‘moto wana azali liboma,’ mpamba te biso toyebi ete ye asili
kokufa. Monganga alobaki ete ‘akufi,’ mpe tala ye wana alali.
Esili mpo na ye, mpe toyebi ete akufi.” Balobaki, basekaki Ye
na kotiola, na elobeli mosusu, bayokisaki Ye nsòni mpenza, na
kotóngáká Ye.
122 Kasi Ye asilaki koloba ete akufi te. Yango nde nyonso oyo
yango esengaka. “Alali.” Ata balobi mabe boni, Akondimisa
Liloba na Ye! Abimisaki bango nyonso libanda na ndako, atiaki
bazangi kondima nyonso mosika. Akamataki Petelo, Yakobo, ná
Yoane, bandimi, batatoli misato, mpe tata ná mama, bakotaki
mpe asimbaki mwana mwasi yango na loboko, mpe asololaki na
lokótá oyo ebiangaki elimo na ye ete ézonga longwa na esika ya
Seko-na-seko. Mpemwanamwasi yango abikaki.
123 Asalaki nini? Andimisaki Liloba na Ye. Andimisaki
makambo oyo Alobaki. Akufaki te. Alalaki. Sikoyo tomoni
ete, na kosaláká likambo oyo, tososoli ete Akokisaki likambo
mosusu kuna. Sikoyo, Atalisaki polele ete Azalaki Nzambe.
Atalisaki polele ete Azalaki na boyebi-makambo-liboso. Bótala
malamu nini oyo Liloba na Ye elobi sikoyo. “Akufi te, kasi alali.”
Bomoni, akufaki te, mpo na kobanda. Alalaki. Etalisaki boyebi-
makambo-liboso ya Ye. Sikoyo, ekokaki kozala na bilenge basi
mingi bakufaki na ntongo yango moko, kasi oyo akufaki te.
Alalaki, lokola Lasalo. Mpe Abiangaki ye ábima na mpongi
yango, mpo akufaki te.
124 “Mpe ye oyo akondimela Ngai, ata akufi, kasi akozala na
bomoi; Mpe moto nyonso oyo azali na bomoi mpe akondimela
Ngai, akokufa soko moke te.” Bobele baoyo bazali na Buku na

Bomoi ya Mwana-mpate, baoyo Ye asikolaki ntango Akufaki,
nde baoyo Ye akobenga kolongwa na mpongi wana, na mokolo
wana, baoyo bayeisami na bomoi na nzela na nguya na Ye, baoyo
bazali na nguya wana oyo eyeisaka na bomoi efandi kati na
bango. Kaka ndenge nalobaki lobi na mpokwa; ata nsima na
Elisa kokufa, mikuwa na ye ezalaki na nkunda, nguya ya koyeisa
na bomoi wana ezalaki naino likolo namikuwa na ye.
125 Na ntembe te, Atalisaki polele Nani Ye azalaki. Sikoyo,
tomoni lisusu, ndenge moko, Atalisaki yango polele lisusu, na
Baebele mokapo ya 4 mpe molongo ya 12, Atalisaki polele ete
Azalaki Liloba na Nzambe. Asalaki yango mpenza. Bótala eloko
nini Asalaki. Baebele 12, Baebele 4:12 elobi ete: “Liloba na
Nzambe ezali na nguya koleka, makasi koleka mopanga mipeli
bipai mibale, mpe—mpe Ezali Mososoli na makanisi mpemikano
namotema.” Bótalamalamu kakamwangongamoke sikoyo.
126 Ntango Abandaki liboso mosala na Ye, sima na Ye kobima
mpo na kotalisa ete Azalaki Liloba, ntango Abimaki na lisobe
kouta na komekama na Ye, ezalaki na moto moko, nkombo na
ye Petelo, nkombo na ye ezalaki liboso Simona. Mpe ayaki epai
na Yesu elongo ná ndeko na ye ya mobali, Andelé. Mpe bobele
ntango apusanaki liboso na Bozali na Yesu Klisto, Yesu alobaki:
“Nkombo na yo Simona. Mpe tata na yo azalaki Yona. Kobanda
lelo okobiangama Petelo.” Wana etalisaki polele ete Azalaki
Liloba, mpo Liloba ezali Mosósoli ya makanisi mpe mikano ya
motema. Azalaki Liloba.
127 Filipo amonaki likambo oyo kosalema. Akendeki kuna
zingazinga na ngomba, akendeki mpo na mokolo mobimba,
bongo azongaki. Mpe amemaki elongo ná ye moninga moko, na
nkombo Natanaele. Mpe alobaki: “Makambo oyo ezali kosalema
mpenza. Mose alobaki ‘Yawe Nzambe na biso akotelemisa
Mosakoli moko’ lokola ye, mpe oyo nde Moto yango. Ee,
Ayebisaki Simona nani ye azalaki, ata nani tata na ye azalaki,
mpe toyebi ete oyo Ye alobi ezali solo. Mpamba te, Nzambe
alobaki yango kati na Liloba, mpe yango oyo etalisami polele ete
Asengelaki kosala yango, mpe yango etalisi polele ete oyo wana
nde Masiya.”

Mpe ntango abelemaki liboso na Bozali na Ye, Yesu alobaki
na ye, alobaki: “TalaMoyisraele oyo kati na ye bokosi ezali te.”

Alobaki: “Labi, Oyebaki ngai ntango nini?”
Alobaki: “Liboso ete Filipo ábianga yo, ntango ozalaki

na nsé ya nzete, namonaki yo.” Andimisaki Liloba na Ye.
Andimisaki Liloba na Nzambe. Asalaki yango.
128 Mwasi oyo azalaki na liziba, ntango azalaki na…Na bongo,
Asengaki ye ete ápesa Yemai ya komela uta nambeki oyo azalaki
kobendamai longwa na liziba,mpe alobaki: “Ezalakamomesano
te mpo na bino Bayuda kosenga biso basi ya ba-Samalia eloko
ya ndengewana,mpamba te ete tozalaka na boyokani te.”

Alobaki: “Kasi soki oyebaki Nani oyo ozali koloba na ye,
olingaki kosenga Ngai mai ya komela.”

Alobaki: “Libulu ezali bozindo.”

Mpe lisolo yango, wana ezalaki kokóba, sukasuka, Ayebaki
likambo na ye. Mpe Alobaki: “Kende kozua mobali na yo, mpe
yaka awa.”

Alobaki: “Nazali na mobali te.”

Alobaki: “Olobi sóló, mpo ozalaki na bango mitano, mpe oyo
ozali kobika na ye sikoyo azali mobali na yo te.”
129 “Boye,” alobaki, “mesié, namoni ete Ozali mosakoli.” Ye
mwasi…“Tozuaki ata moko te na mibu nkama minei, oyebi.”
Alobaki: “Namoni ete Ozali mosakoli. Sikoyo, toyebi ete ntango
Masiya akoya, oyo abiangami Klisto, ntango Akoya, Akoyebisa
bisomakambo ya ndenge oyo. Yango nde ekozala elembo naYe.”

Ntango Alobaki: “Nazali Ye oyo azali koloba na yo,”
Andimisaki Liloba na Ye. Ye…totalisi polele oyo Ye atatolaki
kozala. Azalaki Masiya, Mwana na Nzambe.
130 Sikoyo, tomoni lisusu ete mwa mwasi oyo azalaki na malali
ya litanga ya makila, oyo asimbaki elamba na Ye, yango mpe
etalisaki polele epai na ye ete Azalaki Liloba naNzambe.
131 Sikoyo, bómikanisela, na mpokwa oyo, Yesu alobaki…
Lisusu, na Baebele 1, Baebele mokapo ya 3, nabanzi ezali bongo,
Alobaki ete: “Azali sikoyo Nganganzambe Monene,” eleko oyo
tozali kobika kati na yango sikoyo, “NganganzambeMonene oyo
afandi na Nkembo na Nzambe, na Likoló, oyo akoki kosimbama
na bolembu na biso.”

Baebele 13:8 elobi: “Azali motindo moko, lobi, lelo, mpe
libela.” Azali Nzambe yango moko oyo Azalaki na eleko wana.
Azali ndenge moko na mpokwa oyo.
132 Santu Yoane 14:12, Alobaki: “Ye oyo akondimaka Ngai,
misala mizali Ngai kosala, akosala yango mpe lokola. Akosala
ata mingi koleka oyo, mpo Nakei epai na Tata na Ngai.” Bomoni?
“Ye oyo akondimaka Ngai, misala oyo Nazali kosala, akosala
yango mpe lokola.”
133 Na Matai 28, Alobaki: “Nsima na ntango moke, bamokili
bakomona Ngai lisusu te, kasi bino bokomona Ngai, mpo
nakozala elongo ná bino ata kino na nsuka yamokili.”
134 Yesu Klisto azali motindo moko lobi, lelo, mpe libela.
Atelemi, na mpokwa oyo, mpo na kondimisa Liloba na Ye.
(Ntango na ngai esili nyonso.) Kasi Atalisaki polele ete Akokaki
kosala yango. Na bongo, Andimisaki Liloba na Ye, makambo
oyo Alakaki mpo na mokolo wana. Andimisaki maloba ya
Yisaya. Andimisakimaloba yaNoa. Andimisakimaloba yaMose.
Andimisaki maloba nyonso ya basakoli.

135 Alakaki ete na mokolo oyo, mokolo oyo tozali kobika kati
na yango, ete mokili ekozala na lolenge ya Sodoma, bato ya
kosangana nzoto mibali na mibali, basi na basi. Bótala naino
yango na mokili lelo, na mokili mobimba, epai nakendeke
mobembo; kaka awa te, na bisika nyonso. Ezali nde mpasi.
Na Suede, bilenge mibali mpe basi bakendeke koselimwa na
mbula mpembe, bolumbu mobimba. Mpe bango na Allemagne
mpe na France, ná bisika mosusu nyonso, ezali kaka lokola
lolenge ya bato bazangi ntina tozali na bango awa na Etats Unis.
Ezali eleko nde. Ngai, soki natikali kozua libaku ya kozonga,
nakosepela kosolola na bino, na ntina na makambo mosusu ya
lisakoli, mpo na kotalisa bino, eleko oyo tozali kobika kati na
yango. Biblia elobi ete: “Bana bakokonza baboti na bango.”
[Malobamazangi na eteni oyo ya bande—Mok.]
136 …Liloba. Kasi, bómikanisela, Abraham azalaki na
momboto, oyo ezalaki momboto Yisaka. Azalaki na mimbóto
mosusu nsima na kufa ya Sara. Mpe azalaki na mibu mokama
na ntuku minei na mitano, abalaki mwasi mosusu, abotaki
bana mibali nsambo libanda na bana basi, mpamba te Nzambe
azongisaki ye elenge mobali ntango azalaki na mibu mokama.
Azalaki bongo lisusu na mibu ntuku minei na mitano, bongo
a…Toyebi yango. Nateyaki bino yango awa na Californie, eleki
mibu ebele.
137 Boye sikoyo, tososoli ete Momboto ya Abraham, ezalaki
momboto ya nzoto mpenza te na nzela ya Sara, oyo ezalaki
Yisaka, oyo esalaki ekólo, kasi Momboto ya bokonzi ezalaki
na nzela na elaka, oyo ezalaki Yesu Klisto. Mpe na nzela na
Momboto yango, Abimisaki Momboto ya bokonzi. Oh, la la!
Sikoyo, tozali bonganga ya bokonzi, ekólo ya bokonzi, ekólo
esánto, kopesáká lokumu na Nzambe, mbeka ya bibebu na biso,
kopesáká lokumu na Nkombo na Ye. Nzambe akokisaki Liloba
na Ye, Asopaki MolimoMosanto likoló na biso.
138 Alobaki: “Ndenge ezalaki na mikolo ya Sodoma,
ekozala mpe bongo na mokolo oyo Mwana na moto akozala
komonisama.” Sikoyo bomoni yango? Uta naMwana naNzambe,
kaka liboso Ákóma Mwana na Dawidi, Amimonisi Ye moko
lisusu lokolaMwana namoto. BomonakimalamuLikomi yango?
139 Mpamba te, Asalaka ntango nyonso bongo, Asalaka eloko
moko te bobele ete Ámonisa yango na baombo na Ye basakoli.
Ezali mpenza bongo. Yango nde oyo elaka na Ye ezalaki. Bomoni?
Asalaka ata moke te eloko moko te…Nzambe akoki kokosa te.
Amonisaka yango ntango nyonso, liboso, Ásala yango.
140 Bótala likambo oyo tozali kati na yango lelo. Bótala epai
wapi tozali lelo. Bino nyonso, bokondima ete tozali kati na
Sodoma ya mikolo oyo. Boyebi ete ekólo oyo ezali na kati
na likambo yango. Ezali…koleka bilikia; lobiko ata moko te
etikali mpo na ekólo oyo to ekólo mosusu. Tokei mosika koleka

likambo yango sikoyo. Bisakweli oyo esakolamaki na ntina na
likambo oyo, ekokisami. Nzambe azali kolokota, kokamata mwa
mpate wana ya nsuka ézala ata wapi. Yango nyonso ekokóta,
mokolo moko. Tokómi na ntango ya nsuka. Bótala, na esika
na yango.
141 Nasengi na bino, lokola ndeko mobali to ndeko mwasi, ete
bótonga mwa kondima koleka liboso ete tóbondela mpo na bato
oyo. Mpe nayebi ete tosengeli na biso te kokende na ntangomoko
boye. Kasi na—na—nalingi kobandamolongo yamabondeli, boye
bino baoyo bosengeli kokende bokoki na bino kokende. Bomoni?
Bino baoyo bolingi kotikala na molongo ya mabondeli, bokoki
kotikala. Kasi bótika ngai, kaka lokola ndeko mobali, nátalisa
bino likambo moko mwa ngonga moke.
142 Bótala malamu Yesu, na Luka 17:30, bomoni, ntango
Azalaki koloba kuna na ntina na ntango ya nsuka, ndenge
bakozala lokola na mikolo ya Noa. Bongo Alobaki: “Mpe lokola,
pelamoko, na mikolo ya Sodoma,” alobaki, “ntango Mwana na
moto azali komimonisa.” Mwana na moto lisusu, Mwana na
Nzambe te. “Mwana namoto,” bomoni, yango ezali kozongisa na
Malaki 4 lisusu, na mbala moko. Masakoli mosusu nyonso wana
ezali kokóta, ndenge yango esengeli kosalema. Atalisaka polele
ete Liloba na Ye ezali bongo. Ya solo.
143 Mpe bótala, na kosaláká bongo, ndenge Akosopa Molimo na
Ye likoló na nzoto nyonso, mpe likambo nini ekosalema, ndenge
bozongisami makambo ekozonga. “Mpe bana na bino mibali ná
bana na bino basi bakosakola. Epai na baombo na Ngai basi
mpe baombo mibali Nakosopela bango Molimo na Ngai. Mpe
nakolakisa bilembo na Lola likoló.”
144 Nazali na foto moko awa, ya Ndeko Lee Vayle awa.
Nakosepela kotalisa bino bobele likambo oyo esalemaki likoló
na ngomba, mokolo mosusu wana, ntango bana nyonso
babimisaki bango libanda, kaka liboso na liteya monene oyo
ya kofungwama, Bilembo Nsambo yango. Ntango babimisaki
bana na kelasi, nazalaki kuna likoló kobondela, tala Móto
lokola ekongoleli ezalaki kokita, na nsima ezongaki likoló mpe
epanzanaki, mpe ebalukaki mpe ekitaki na nsé lisusu. Yango nde
likambo oyo Alobaki mpo na kokende koyebisa bato. Biso…
Yangowana, epai wapi biteyelo ya Tucson…mpe esika Emataki
na mipepe.
145 Mpe zebi ekamataki bilili, mpe bongo na bongo, mpe
batunaki mituná na ntina na Yango. Balobaki: “Epai wapi Yango
ezali? Likambo nini esalemaki?” Bazokoka kososola yango te,
bomoni. Oh, esalemi na kobómbama te, ezali bobele mitema
ezangi póle. Etikálá te…Yesu, ntango Azalaki awa, ezalaki
na ba-milió na bato oyo bayebaki ata moke te ete Azalaki na
mabelé. Ee. Ekozalampe na ba-milió na bato lelo oyo bakososola
te, ba-milió zomi na bato kati na bango.

146 Kasi ekozala, mpo na baoyo Nani Yango etindameli, bango
bakososola. “Bato na mayele bakoyeba Nzambe na bango na
mokolo yango, mpe bakosala bikamwa.” Tososoli ete, ntango oyo
tozali kobika sikoyo.
147 Bótala Sodoma sikoyo, bótala eloko oyo esalemaki. Alobaki:
“Ndenge esalemaki na mikolo ya Sodoma.” Ezalaki na lisanga
moko ya bato oyo bazalaki koluka mwana na elaka. Tondimaka
yango. Ezalaki Abraham ná etonga na ye. Ezalaki na etonga
moko ya baoyo yamwamóto, Lota, azongá ndambo nsima, atako
mondimi; kuna na Sodoma. Lolengemisato ya bato.
148 Ezalaka ntango nyonso na lolenge misato. Bato na Hama,
na Semi, na Yefete. Lisusu, bandimi, bandimi ya nkombo,
mpe bazangi kondima. Bazalaka bisika nyonso, mpe to—
tozali komona bango na masangá nyonso. Mpe, bisika nyonso,
bokomona bango. Mpe masangá yango ezali naino awa.
Bosengeli kokabola yango. Bokoki kotia yango mbala moko kati
naMakomi, bobele kokokanisa yango na kati mpenza.
149 Bóyoka oyo. Bótala esika oyo tozuami, na esika na yangompe
na kati ya lisakoli, na mpokwa oyo. Sikoyo, moko na moko na
biso ayebi ete mokili ezali na lolenge ya Sodoma.

Toyebi masakoli nyonso ya Yisraele, azali na kati ya mabele
na ye. Soki olingi koyeba ekólo mobimba esika nini totelemi,
bótala malamu Yisraele, esika yango ezali.
150 Soko bolingi koyeba lolenge ya lingomba, bótala lolenge basi
basálaka makambo. Azali lingomba. Bomoni ye, makambo ya
nsoni, kozánga bokonde; bótala malamu, bótala esika lingomba
ekómi. Bótala yango malamu, bomoni, bomoni, bótala malamu
basi. Bozali komona epai wapi, ndenge nini basi na bino bazali
kopéngwa na nzela mpe bazali kobéba na koleka, yango nde
lolenge lingomba na bino ezali, bomoni, elilingi.
151 Bótala malamu esika Yisraele azali, bokomona lolenge ya
ntango na esika oyo tokómi. Bomoni, bótala malamu bilembo
ná bikamwa yango. Soki bino—soki bino, to soki miso na bino
efungwami, bótala esika nini tozali.
152 Sikoyo bótala malamu esika nini, epai wapi tofandi, mokili
ezali kati na lolenge ya Sodoma. Sikoyo bótala, “lokola ezalaki.”
Sikoyo bótala, ezalaki na moto moko, na mokolo yango, oyo
azalaki kotalela boyei ya mwana na elaka. Abraham ná Sara,
bazalaki kozela mwana na elaka kati na lisanga ya Abraham.
Bango bazalaki na Sodoma te. Kasi bobele na ntango yango,
mokapo ya nsuka ya likambo yango, bobele liboso mwana
na elaka áya, ezalaki na bato misato oyo bautaki na Likoló,
Mwanje moko…Banje mibale ná Nzambe. Mpe bayaki kuna
mpe basololaki ná Abraham, na nsé ya nzete monene. Ezali
solo? Mpe mibale na bango bakitaki na Sodoma mpe bagángaki
makasi kotelemela masumu ya engumba. Mpe esalemaki bobele
liboso ya kotumbama ya mokili ya bato na Mabota, na eleko

wana. Sodoma mobimba ekufaki na ntango wana. Kaka mwa
moke nde babimaki, Lota ná bana na ye mibale ya basi. Mwasi
na ye atikálá ata kokende mosika te; atalaki nsima. Ndenge
nalingaki kosepela kozala na ntango mpo na kotalisa bino yango
sika-sikawa, epai wapi lingomba yango etelemi na esika yango.
Nalingi ete bótala sikoyo.
153 Mpe Moto moko atikalaki na nsima, oyo asololaki na
Abraham, mpe Asalaki elembo moko epai na Abraham. Mpe,
bótala malamu, Abraham amonaki Nzambe kati na bilembo
minene ebele. Tondimaka yango, boye te? Liboso mpenza ya
boyei ya mwana. Kasi liboso ete mwana ámonisama, elembo
moko epesamelaki ye.
154 Mpamba te,Mwana yango,Mwana ya solo, asengelaki kozala
Mwana na Nzambe, na nzela na kondima ya Abraham, bomoni,
ezalaki Yesu. Biso lokola momboto na Abraham, tokufi kati na
Klisto, tozali momboto na Abraham.
155 Bótala sikoyo kaka liboso ete likambo yango ésalema,
mwana oyo áya. Sikoyo, Oyo atikalaki mpe asololaki na
Abraham, Apesaki mokongo na hema, mpe Alobaki: “Abraham.”
Sikoyo, bobele mokolo moko liboso na yango, azalaki Abram.
Sikoyo Alobaki: “Abraham, wapi mwasi na yo, Sara?” Sarai te,
S-a-r-a-i. S-a-r-a, mwana mwasi ya mokonzi. “Wapi mwasi na
yo Sara?”

Alobaki: “Azali na kati ya hema nsima na Yo.”
156 Alobaki: “Nakoya epai na yo, bomoni, kokokana na elaka na
Ngai oyo Napesaki yo.” Na elobeli mosusu: “Ntango ya bomoi,
Sara akobandela komona bomoi na ye ya bomwasi lisusu.”
157 Mpe Sara, lokola mobangé, ya mibu nkama sikoyo, na kati
ya héma, asekaki na nkukú. Bomoni, amisekelaki ye moko,
alobaki: “Ndenge nini Moto wana akoki koloba sóló? Bomoni,
ngai mobange mwasi, nkolo na ngai Abraham kuna libanda,
mobange mpe, makambo ya libota tosilá kotika yango koleka
mibu mingi.” Alobaki: “Ndenge nini nakoki lisusu kosepela ná
nkolo na ngai? Ye mobange, ná ngai mobange, tolekisi mibu
ya kobota, misisa ya mabéle ekauká, nyonso…‘Asili kokauka
mpenza.’ Ndenge nini tokokokampenza kosepela lisusu?”
158 Mpe Moto yango, ná mokongo na Ye, ebaluká na hema,
alobaki: “Mpo na nini Sara aseki, alobi: ‘Ndenge nini makambo
oyo ekoki kosalema?’” Ezalaki nini? Kosósola makanisi, lolenge
yamosakoli! Bomoni? Bomoni? Yango nde likambo oyo amonaki.
159 Sikoyo Alobaki: “Yango ekozonga lisusu, mpe Mwana na
moto,” oyo ezalaki yango, wana ezalaki Mwana namoto mpenza.
Na bongo, abiangaki Ye Elohim: “Nkolo Nzambe.” Elohim, moto
nyonso ayebi ete ezali solo, Elohim azali Nkolo Nzambe. “Na
ebandeli Elohim akelaki likoló mpe mabelé,” Oyo-akoki-na-
nyonso. Mwana na moto akomaki mosuni, Atelemaki wana kati
na nzoto na ntango wana, lokola theophanie, azalaki wana

kososoláká likambo oyo Sara azalaki koloba kati na hema
nsima na Ye. Alakaki. Bótala malamu. Momboto ya Bokonzi ya
Abraham elakami komona likambo yangomoko.
160 Kasi bótala Lota, ye mpe azalaki na motindami moko
kuna, mibale kati na bango bakendeki kuna. Moko na bango
akendeki, mpemosusu akendeki elongo ná ye, mpe bateyaki mpe
babiangaki bato bákima nkanda oyo ezalaki koya.
161 Na esika makambo ezali, mokili etikálá kokóma na lolenge
wana te, longwa na mokolo wana oyo Yesu apesaki elaka, kino
sikoyo mpenza. Nalingi kotuna na historien moko oyo akoki
kozala na kati ya ndako oyo, to soki okoyoka ata na bande oyo,
mpe okoyoka yango na ntango nini, nasengi ete ókomela ngai.
Nayekoli histoire mibu pene na ntuku misato, histoire ya Biblia,
mpe etikálá kozala na moto moko te oyo natikálá komona na
histoire ya lingomba, kati na bileko nsambo ya lingomba. Tozali
sikoyo na Laodikia, mpe toyebi yango.
162 Etikálá kozala na motindami moko te, oyo akendá na
lingomba mobimba, ná nkombo na ye esuká na h-a-m, kino
lelo. G-r-a-h-a-m, Billy Graham. Ezalá na ba-Moody, Finney,
Sankey, Knox, Luther, mpe bongo na bongo, kasi h-a-m ata
moke te, “tata na mabota.” Sikoyo bomikanisela, azali G-r-a-h-
a-m, nkomá motoba. Kasi A-b-r-a-h-a-m ezali nkoma nsambo.
Bótala, bazali kuna, Billy Graham, kokendéké na bi—bisika
nyonso ya mokili, mpe kobengáká bato bábima na Sodoma,
“Bóbima, bókima nkanda oyo ezali koya.” Ezali na moto moko
te oyo nayebi, na elanga ya mosala, oyo asili kosimba Nzambe,
na oyo etali liloba wana ya kolongisama, lokola Billy Graham.
Ye akoki kotalisa yango. Azali mpenza moto na likindo te…
Nabanzi ete azali moto na likindo, kasi azali molakisi moko
mpenza ya kafukafu te. Kasi Nzambe azali elongo ná ye. Moto
yango akotelema wana lokola liteya ya eteyelo ya mokolo ya
Lomingo, mpe akokanga bato yango péma. Azali mosali na
Nzambe ya ngonga oyo. Epai na banani? Na lingomba ya mokili,
oyo ezali na Sodoma.
163 Kasi bómikanisela, ezalaki na lingomba moko ya molimo,
oyo ezalaki na lolenge ya denomination wana te, mpe. Etonga
oyo ebengamaki kobima, bayambaki mpe nsango moko, ná
motindami moko. Mpe ezalaki nini? Kososola makanisi oyo
ezalaki na motema. Nzambe andimisaka ntango nyonso Liloba
na Ye.
164 Tóbondela. Molingami Tata na Likoló, na ngonga oyo ya
nsomo, epai mikanomisengeli kozuama, ntango ezali kobetabeta
na makonga ya sáá, toyebi te ngonga nini Nkolo na biso akoki
koya. Mpe wana tozali komona bisakweli oyo epesamaki na
Ye, na nzela na basakoli na Yo kati na bileko, ezali sikoyo
kozipolama. E Nzambe, ndenge natondi Yo mpenza mpo na
likambo oyo, ete ata moto ná makasi, moto ná makoki na—

na likindo, oyo akoki kotelemela mayele mabe ya mokili mpe
bazangi kondima, mpe na makita oyo, ná elili ya ntembe moko te
kotelema wana na mpiko mpe bompikiliki, koyeba esika bango
batelemi mpe kotalisa polele ete Liloba yango ezali solo, na
nzela na Makomi. Na bongo biso baoyo tozali kozela Boyei na
Yo, Nkolo, kondimáká ete makambo mosusu oyo esakolamaki
ete ekokokisama, kotelema mpe kosepela komona Yo kotambola
katikati na biso mpe kosala mpenza likambo oyo Olobaki ete
ekosalema, kondimisa Liloba na Yo ete ezali solo. Nzambe na
Seko, bana na Yo ná bokono bafandi awa.
165 Nayebi te soki totikali na ntango boni oyo tosengeli kosala.
Mói ya mpokwa ezali kolimwa. Kasi Olakákí, na mosakoli: “Pole
ekozala na ntango ya mpokwa.” Mpe tomoni ete mói moko oyo
ebimaka na ébimelo na ntango, ezali moko oyo elálaka na westi.
Civilisation etambolaka elongo ná mói mpe sikoyo tokómi na
Cote Ouest, mpe Nsango-malamu ezótambola ná civilisation.
Sikoyo, Tata, toyebi ete oyo ezali nsuka ya Nsango-malamu,
nsuka ya ntango, nsuka ya eleko. Ezali kokóta kati na Seko-na-
Seko. Kasi Olakaki ete Mwana na moto akoya, Mwana na moto
akomonisama. Na mikolo ya nsuka, likambo oyo ekosalema. Ba-
polé ya mpokwa esili koya, Tata. Totondi Yo mpo na yango. Mpe
na komikitisa nyonso lokola ezalaka, ata bongo Yo osálaka yango
na komikitisa, mbala mingi, na lolenge ete elekaka likoló ya bato
minene, oyo bamíbéngaka bato na kokanisa na bozindó, mpe
omónisaka yango na banamike oyo balingaka koyekola.
166 Nabondeli, Nzambe, ete Ósala yango bongo, na mpokwa
oyo, ete bana na Yo babéli awa bakomona elaka ya Nzambe,
mpe moko na moko na bango akobikisama, mpe akobima awa,
lobi, na nzoto makasi ya sika, mpe bázala na nzoto kolongonu
lisusu. Kokisa yango, Nkolo, mpo bákoka komemaNsango yango
longwa na moko kino na mosusu, kino oyo ya nsuka ázuama
kati na etonga, mpe na nsima bikuke ekokangama. Sunga biso,
Nzambe molingami. Nasengi na Yo, na mpokwa oyo, liboso na
oyo nyonso, soki Okoki kosala yango mbala moko lisusu, Tata,
mpo na ngai.
167 E—emonanaki lokola, na mpokwa mosusu wana, bato
batikalaki komona yango mingi te. Kasi, nabondeli, tika ete
ésalema lisusu na mpokwa oyo, Nkolo. Mpamba te, nasili
kolekisa ntango epesamelaki ngai ya koteya, kasi nayebi te
ntango molai boni tokozala na yango mpo na kosala oyo. Na
bongo, nabondeli, Tata, Okolinga koyoka ngai? Mpe koyoka
libondeli ya mibali mpe basi ya bulee oyo bafandi awa na
mpokwa oyo, baoyo batondisami na Molimo na Yo. Bazali
bandimi, Nkolo, Okoki bobele kosala mosala katikati na bango.
Mpe tozali…Nabondeli ete Ótatola Liloba na Yo oyo Olobaki:
“Ye oyo akondimaka Ngai, misala mizali Ngai kosala, akosala
yango mpe lokola.” Tika ete ésalema lisusu, Yesu, mpo na
kondimisa ete Ozali motindomoko lobi, lelo, mpe libela. Nasengi

yango mpo na nkembo na Nzambe, na Nkombo na Mwana na Ye,
Yesu Klisto. Amen.
168 Sikoyo, mpo na mwa ngonga moke, nalingi koyeba bato boni
bazali awa oyo bazali na ba-kalati ya mabondeli. Na—Nalingi
ete bótombola maboko, bino nyonso oyo bozali na ba-kalati
ya mabondeli. Boye, nabanzi, ezalaka na momesano nyonso,
penepene na bisika nyonso.
169 Nazomituna bato boni bazali awa oyo bazangi kalati ya
mabondeli, kasi ata bongo bozali kobela, bokoki kotombola
maboko mpe koloba: “Nazali na kalati ya mabondeli te, kasi
nazali kobela. Nazali na bosenga.”
170 Nalingi kosenga na bino ete bózala na limemia mpo na
ntango moke. Sikoyo, nalingaka kosolola na bino. Yango nde
ezalaka ntango nyonso likambo na ngai, nasololaka ntangomolai
koleka. Kasi liboso boyá, na—nakolikia mpe natii motema ete
Nzambe akondimisa likambo oyo ná oyo nalobaki ete ezali Solo,
mpe tika—tika kaka ete Ámona.

Sikoyo, bato boni bafandi kuna, bazali kobéla, baoyo bayebi
ete nayebi eloko moko te na ntina na bino, bótombola maboko.
Bótala kaka yango. Malamu.

Nalingi éte bino baoyo bozangi ba-kálati ya mabondeli
sikoyo. Kalati ya mabondeli ekobiangama. Nalingi éte
bóbondela.
171 Biblia elobaki ete: “Yesu Klisto azali motindo moko lobi,
lelo, mpe libela.” Alobi: “Ye azali Nganganzambe Monene oyo
afandi wana, azali kolobela na ntina na eyambweli na biso.”
Tosengeli koyambola yango liboso, yambo Ye ákoka kozala
Nganganzambe Monene, mpo Alobelelaka bobele koyambola na
biso. Boye te, bandeko batei? Bomoni, Alobelelaka bobele na
ntina na koyambola na biso, mpe oyo biso toyambolaka ete Ye
azali, oyo Asili kosala mpo na biso. Ezali te oyo Ye akosala.
Asili kosala yango. Tosengeli koyambola ete Asili kosala yango.
“Azokisamaki mpo na masumu na biso, na mapipi na Ye biso
tobikisamaki.”
172 Sikoyo, Tata na Likoló ayebi. Mpe kotala bino, ezomonana
ete nayebi moninga na ngai moko ya malamu, ya Ohio, ye ná
mwasi na ye bafandi awa, ezali Mr. Dauch ná mwasi na ye. Mpe
nabanzi, bafandi na esika ya mibale to misato longwa na bango,
ezali lisusu Reverend, Mr. Blair, oyo namonaki lobi na mpokwa.
Ezali molili likoló na eyanganelo, epai na ngai, ezali na miinda
oyo awa nde ezosala ete émonana lokola mwa molili, mpe na—
nazomona bino malamu mpenza te.
173 Kasi nalingi ete bóbondela. Mpe bótia na motema na bino
eloko oyo bosengeli na yango, mpe bósenga Nganganzambe
Monene na biso, Oyo akoki kosimbama na bolembu na biso.

174 Sikoyo, ngai na kozangáká koyeba yo, mpe okoki bobele
kosimba ngai na mobimba, ekozala lokola kosimba ndeko na
yo mobali, mobali na yo, mokengeli na yo, moto moko, ekozala
te—ekozala na litomba moko te. Kasi soki bosimbi Ye, mpe
soki tozali mpenza na molongo ná Molimo na Ye, bongo Akoki
kosalela kondima na yo mpo na kosimba Ye, mpe likabo na ngai
mpo na kopesa eyano na nzela na yango.
175 Bomoni, nakozala emimi kaka lokola oyo, oyo ezali awa,
kozánga mongongo oyo ezoloba na nzela na yango. Esengeli
ko…Oyo, oyo ezali na mongongo te, soki ezangi eloko moko
ya koloba na nzela na yango awa. Ezali mpe bongo mpo na
moto nyonso, azali emimi na oyo etali makambo oyo, bobele soki
Nzambe asololi na nzela na yango.
176 Sikoyo bóbondela, mpe tótala soki makambo oyo nasili
koloba ezali solo. Nzambe ásungá ete ézala bongo. Nalobi te ete
Akosala yango. Nazolikia ete Akosala yango. Natii motema ete
Akosala yango. Atiká ngai naino ata mokolo moko te, kati na
mibu ebele, kati mpe zingazinga na mokili, na bikólo ndenge
na ndenge, na ba-milió na bato. Atiká ngai soki moke te. Mpe
nazondima mpenza, kaka lokola mpenza natelemi awa, Akotika
ngai sikoyo te.
177 Nakosenga na bino ete bózala na limemia mpe bókoba
kofanda, kaka mpo na mwa ngonga moke. Tokosukisa losambo
ya bato nyonsompe kobondelampo na babeli, kalamingi te.
178 Kasi nalingi ete bino, bino bandimi, ete soki bokoki kaka
kotala ngai te, kasi bóndima nde. Bóloba: “Nandimi ete oyomoto
wana alobi ezali Likomi. Nayebi te mosika boni topusani na
ntango ndenge alobi tokomi. Kasi, soki ezali bongo, boye esengeli
kosalema. Soko Maloba na ye ezali Maloba na Nzambe, boye,
maloba na ye ekokwea kasiMalobamaNzambe ekokwea te.”
179 Nzambe azali na mokumba ya kosimba Liloba na Ye.
Akondimisa Yango. Akondimisa Yango. “Ye oyo akondimela
Ngai.” Atalisaki polele ete oyo ezali mokolo ya nsuka.
Andimisaki makambo oyo ekosalema. Alakisaki polele ete oyo
esengelaki kosálema.
180 Mpe, bómikanisela, Abraham ná etónga na ye batikálá kozua
elembo moko lisusu te kouta na Nzambe, kino mwana na elaka
akómáki. Bato boni bayebi ete ezali solo? Elembo wana ya
kososola makanisi! Mpe Momboto ya bokonzi ya Abraham,
bótika ete náyoka bino…Bótika náyebisa bino, YANGOELOBI
NKOLO, bozali kozua elembo na bino ya nsuka. Yango ekokani
na Makomi mpe na emoniseli na Nzambe oyo ezali na motema
na ngai, yango ezoloba ete oyo ezali Solo. Mpe natii motema ete
bokondima ete ezali Solo.
181 Sikoyo bóndima. Moto nyonso ndimá kaka, loba: “Nkolo
Yesu, tika ete násimba Yo. Nazali na bosenga namotema na ngai,
mpe nayebi ete Ndeko Branham ayebi eloko moko te na ntina

na ngai. Nayebi ata moto yango te, ayebi ngai te, kasi Oyebi.
Mpe soki ayebisi ngai Solo, likambo oyo ekokóma.” Nakosenga
na bino botambolatambola te sikoyo, kakampo na ngongamoke.
Bózala mpenza…

Bomoni, ozali molimo. Mpe nakamati molimomoko na moko
awa na nsé na bokonzi na ngai, na Nkombo na Yesu Klisto, mpo
Liloba na Ye ékokisama.

Sikoyo bózala na limemia. Bóbondela. Bótala epai na Ye,
bóloba: “Nkolo, nandimi yango. Tika ete Ósunga kozanga
kondima na ngai.”

Tóbanda. Esengeli nápesa bokebi koleka na ngambo moko
boye ya liyangani awa, mpamba te, bomoni, bozali mingi
mpenza, mpemoko namoko na bino, azali molimo.
182 Nakoki te. Okoloba: “Bongo ngai?” Nakoki koyebisa yo
yango te. Ezalaka na bonsómi.Misala nyonso yaNzambe ezalaka
na bonsómi. Bato mingi bakobika na etumbelo oyo, na mpokwa
oyo, ntango mosusu bato mingi bakobika te. Nyonso ezali na
bonsómi ya Nzambe. Nani akoki koyebisa Ye nini Asengeli
kosala? Moko te. Asalaka kokokana na mokano na Ye Moko,
mwango na Ye Moko.
183 Kasi bóndima kaka. Bózala na komikitisa. Bózala namotema
likoló-likoló te. Sembola bobele loboko mpo na Nzambe, mpe
loba: “Nkolo Nzambe, nandimi yango.” Bomoni? “Tika ete
násimba elamba na Yo. Nazali na bosenga songolo-pakala.
Nayebi ete ndeko mobali yango ayebi ngai te to ayebi bosenga
na ngai te, kasi ayebisi biso na ntina na makambo oyo Osalaki,
mpe alobi ete Ozali awa ndenge moko lelo.”
184 Yango etii bino libanda te bandeko oyo bozali awa na
etumbelo, ata nani kati na bino. Nasengi na bino, bandeko na
ngai, lokola basali elongo na—na Nsango-malamu ya Klisto.
Nazali koloba na bino na bosembo nyonso oyo nayebi, lokola
mo—moto oyo azali mokufi elongo na bino, bomoni, oyo azali
kotika mokili oyo. Tosengeli kokende. Mpe nasengeli kozongisa
monoko na Mokolo ya Kosambisama, mpo na oyo Nalobaka.
Nayebi yango malamu, na motema mobimba. Mpe nasepelaka
na bino bato, oyo bozali, kotelema awa elongo na ngai, mpo na
kosunga ngai. Nazali koluka kosunga bino, kosala nyonso nakoki
kosala, mpo na bolamu ya Bokonzi-na-Nzambe.

Nazali kobondela mpe kosenga.
Awa, bato boni basílá komona Pole wana kati na elili yango?

Bomonaki elili na Yango? Tala Yango ezali kodiembela mpenza
kuna. Bozokoka komona Yango te?
185 Ezali likoló ya mwasi wana oyo afandi kuna, ná litambala
na ye. Azali kobondela mpo na molingami na ye moko. Ezali
solo, madame. Molingami yango…Ondimi ete nazali mosakoli
na Ye, to limbisa ngai, mosali na Ye? [Ndeko mwasi alobi:

“Nandimi mpenza.”—Mok.] Bondimi yango? Malamu. Sikoyo,
soki Nzambe akoki komonisa ngai eloko nini ezali kotambola
te, boye, okoyamba yango lokola kouta na Nzambe, kaka ndenge
mwasi wana asimbaki elamba na Ye? Sikoyo, oyebi ete ozali—
ozali na ntáka yametremotoba tometre libwa na ngai, to koleka,
osimbaki ngai soki moke te. Kasi osimbi Eloko moko, oyo oyebi
ete ozali na bokutani ná Eloko moko, Moto moko. Yango ezali,
ezali mpo na mwasi moko, oyo azali mwana na yo ya mwasi. Ya
solo. Ondimi ete akobika? Azali moombo ya komela mputulu.
Ezali mpenza solo. Nazomona ye konyanya, ná kwiti. Bomoni?
Sikoyo, kitambala oyo osimbi na loboko na yo, ótia likoló na
ye, mpe kotia ntembe te. Nandimi ete Nzambe akobikisa ye.
okondima yango elongo ná ngai? Amen.

Sikoyo, nayebi mwasi yango te, kasi Nzambe ayebi ye.
Ondimi sikoyo na motema na yo mobimba?
186 Mobali oyo afandi kuna, oyo alati simisi ya nzela-nzela, azali
na bokono ya hernie, ondimi ete Nzambe akobikisa yo mpe
akokómisa yo malamu? Ondimi ete Akosala yango? Natikálá
komona moto yango te na bomoi na ngai. Ozali na kalati ya
mabondeli, mesie? [Ndeko mobali alobi: “Te, nazali na yango
te.”—Mok.] Ozali na yango te? Ozali na bosenga na yango te.

“Soki okoki kondima!”
187 Tala mwasi moko afandi awa, azali komeka kotala likoló ya
mwasi oyo afandi awa. Azali mopaya mpo na ngai. Kasi azali
motema likoló-likoló mpenza. Nayebi ye te. Natikálá komona
ye te, na bomoi na ngai. Kasi Nzambe ayebi ye, mpe asosoli
mpenza malamu sikoyo ete azali na bokutani ná Eloko moko.
Ozalaki kobondela kuna mpo na ntina moko. Ntina oyo ozali,
okoki koumela lisusu te koleka mpokwa oyo. Osengeli kotika
liyangani oyo. Ozali kobongisa mobembo mpo na kozonga na
ndako na yo, lobi. Ofandaka awa te, to ozalakampe na Californie
te. Ozokende na Esti longwa awa. Ozali kokende nampepo. Ozali
kobongisa, kokende nampépo. Outi naOklahoma. Iyo. Ya solo.
188 Ozali mpe na lolenge oyo ozali kobunda na liwa. Oyei awa
mpo bábondela mpo na yo. Ozali na kálati ya mabondeli te.
Kasi ondimaki ete okobika, soko okokaki bobele koya awa.
Ya solo. Lisusu, malali na yo ezali cancer. Cancer ezali na
kati ya mokuwa. Ondimi ete okobika sikoyo? Ondimi ete ozali
na bokutani ná Ye, ndeko na ngai ya mwasi? Ntango mosusu
Nzambe akoyebisa ngai nani yo ozali, na bongo yango ekosunga
yo? Soki ezali bongo, tombola loboko soki ondimi yango, ete
(Nzambe) ekosunga yo. Malamu, Mme. Steel, okoki kozonga na
Oklahoma.

Nayebi mwasi yango te. Natikálá komona ye te.
189 Awa ezali na mwasi moko afandi kaka na nsima na ye.
Azali kotungisama na kovimba ya misisa. Azali mpe na mwana
mobali oyo azali molángwi masanga, mpe azali kobondela mpo

na ye. Soki akondima, akoki kobikisama. Mme. Mason, okolinga
kondima na motema mobimba, mpe kondima ete Yesu Klisto
akopesa yo lobiko na nzoto? Ondimi?

Malamu, bongo tiá loboko na yo likoló na mwasi oyo afandi
pembeni na yo kuna, azali kobondela mpo na mobali na ye, oyo
abikisami te. Nzambe akopesa lobiko na nzoto.

Tóbondela.
190 NzambeMolingami, nabondeli ete Ópesa ye lipamboli yango.
Pesa mwasi yango mposa ya motema na ye, Nkolo. Kondima na
ye ekómimpenza pene na Yo, esimbi Yo. Mpe nabondeli, Tata, ete
Ósunga, na Nkombo na Yesu. Amen.

Sikoyo ndimá namotemamobimba, ete ozui yango. Okolinga
kosala yango? Malamu. Nzambe ápambola yo.

Ondimi ete mobali na yo akobikisama, madame? Ondimi na
motema na yomobimba? Tombola loboko, ondimi.
191 Ezomonana lokola ete, liboso na ngai, mwasi moko azali na
bozito mingi mpenza. Afandi wana. Ondimi ete nazali mosali
na Nzambe? Ondimi ete nazali mosali na Nzambe? Ondimi.
Malamu. Nayebi yo te. Mpasi na yo ezali, ezali bibimeseli ya
nzoto. Ozali na bozito mingi. Ozalaki epai na monganga, alobaki
ete akokaki kosala eloko moko te na ntina na yango, kasi oyo
wana ezalaki monganga ya mokili. Bomoni? Ya yo…Ozalaki
na bolozi mingi. Outi kobungisa mobali na yo. Ozalaka awa
te. Ozalaka mpenza na Arkansas. Ozali mpe koluka mosala,
mpe ozozua mosala te. Ozalaki kobanga ete, eloko moko, ete
okobiangama te. Kasi kondima na yo sikoyo, esimbi Nzambe.
Ndeko na ngai ya mwasi, kendé, ndimá. Nzambe ápesa yo
mosala, ápesa yo mposa ya motema na yo.

Nzambe azondimisa ete Liloba na Ye ezali solo. Bondimi ete
ezali bongo? Sikoyo nalingi lisusu ete bóbondela elongo ná ngai.
192 Tata Nzambe, Ozali Nzambe yango moko oyo andimisaki.
Ntango Olobaki: “Mwana mwasi akufi te, alali mpongi,” bongo
esengelaki na Yo kondimisa yango. Sikoyo, Olakaki, ete kaka
liboso na boyei ya ntango na nsuka, ete Mwana na moto
akomimonisa Ye moko, na lolenge moko oyo Asalaki na Sodoma.
Olakaki yango, Nkolo. Sikoyo Yo oyei na mokili, na lolenge ya
Molimo Mosanto, mpe ozali katikati na biso, na mpokwa oyo,
biso bato oyo tozali kondima, mpe otalisi yango polele. Osili
kondimisa Liloba na Yo ndenge Osalaki mokolo wana. Nkolo,
tosengeli na ndangamosusu te. Ozali katikati na biso. Tolingi Yo.
Mpe tososoli ete oyo nde elembo ya nsuka bobele liboso na Boyei
na Yo, kokokana na Makomi. Mpe bilili mpe bililingi ekweaka
ata moke te. Esengeli kozala solo mpenza.
193 Na bongo tobondeli, Tata, wana bana na Yo bayei sikoyompo
bábondela mpo na bango, ete moto nyonso ábika. Tika ete moto
na bokonomoko te átikala katikati na biso, na nsuka ya losambo

ya lobiko na nzoto oyo. E Nzambe molingami, Okolinga kotika
ete epakweli na Yo ézalampenza na boboto nyonso likoló na bato
na Yo sikoyo, ete moko namoko na bango ábikisama?
194 Mpe soki bayike bazali awa, baoyo bazali naino bana na
Yo te, mpe likoló na mobokó ya makambo oyo, ete…Bayoki
Liloba mpe bamoni likambo yango kosalema, kotalisama polele
na liloba moko na moko, mpe Nani Yo ozali mpe oyo Yo ozali, ete
Ozali awa.
195 Mpe,Nkolo, Okolinga—Okolinga kopambola lokuta? Teee, na
ntembe te, Nkolo. Kasi Olakakimpenza kopambolaLiloba naYo,
mpe Ekozonga mpamba te. Ekokokisa oyo ebongisamaki mpo na
Yango. Mpe sikoyo Osalaki yango liboso na biso, nampokwa oyo,
na ntembe ata moke te.
196 Mpe ná mitó na biso egumbami, ezali nde na bato awa oyo
batikálá kondima te liboso, oyo bakolinga kotombola bobele
loboko? Wana ogumbi motó, tombola bobele loboko. Bótelema,
mpe bóloba: “Sikoyo nandimi, na motema na ngai mobimba.
Mpe nalingi koyamba Yesu Klisto, sasaipi mpenza.” Bokolinga
kosala yango, bato nyonso, bato nyonso oyo bazali awa, oyo
bayambi naino Klisto te, mpe bakolinga kosala yango na
ngonga oyo? Nakoyebisa bino te…Bókende na losambo oyo
bokomiponela. Kasi nazali kosenga bino ete bóyamba Yesu
Klisto wana bo…Ntango mosusu bokotikálá kokóma pene na
Ye koleka te kino bokomóna Ye moko ntango Akoya na nzoto na
Ye mpenza longwa na Likoló. Bolingi koyamba Ye sikoyo soki
bosali naino yango te?
197 Kotala na oyo ngai nazomona moto moko te awa atelemi,
boye nandimi ete bino nyonso bozali na molimo malamu, bato
malamu, mpe na komonáká oyo bozali kosala. Soki bozali
kofanda wana na nsé ya likambo oyo, bómikanisela ete: “Soki
oyoki Ngai nsóni liboso na bato, Nakoyoka yo mpe nsóni liboso
na Tata na Ngai.” Ezalaki na moto moko oyo atelemaki, ntango
mosusu, iyo, kati na liyangani, kuna na nsima.
198 Nzambe Molingami, baoyo, nazali komona te, baoyo
batelemi, balingi koyamba Yo. Bazali kosósola, Nkolo, ete
likambo oyo esálema te kino ntango oyo, mpe sikoyo Otátoli
yango mpe Ondímisi ete ezali bongo. Nabondeli, Tata, ete kati
na mitema na bango, oyo eningani na ndenge ya kokamwa
na ngonga oyo…Tokoyeba ndenge nini te ete oyo nde moto
ya nsuka ya kokóta? Oyo ekoki kozala nsuka mpo na Los
Angeles. Oyo ekoki kozala elimo ya nsuka oyo ekobótama na
kati ya Bokonzi. Toyebi te ntango ngonga wana ekoya. Mpe
ntango yango ekosalema, ekuke ekokangama, Nzoto ekokoka
na mobimba. Ekozala Nzoto ya ekeko te to Mwasi ya Libala ya
ekeko te. Ekozala na bandimi ebele mpenza, baoyo nkombo na
bango ekomamaki na Buku na Bomoi yaMwana-mpate liboso na
kozalisama ya mokili, baoyo Yesu ayaki kozua, lokola Adama,

ayaki mpo na kobikisa mwasi na ye. Nabondeli, Nzambe, ete
Óyamba bango sikoyo kati na Bokonzi na Yo. Bazali na maboko
na Yo. Salá ná bango, Nkolo, nabondeli na Nkombo na Yesu.
Amen.

199 Nzambe ápambola moko namoko na bino baoyo botelemaki.
Nayebaki te ete bamosusu kati na bino batelemaki. Bamosusu
batelemaki na sima, bamosusu kuna likoló na balcon. Sikoyo
nalingi ete bósalela ngai eloko moko. Nasengi bino ete bósosola
ngai. Bókutana na motei moko awa mpo na kosolola ná bango,
nsima na losambo kosila. Bokosala yango? Bótika yango ékwea
te. Soki botikálá kobatisama te na libatisi ya Boklisto, bósala
yango mbala moko, na nsima, bótikala na maboko na bino
kotombwama kino bózuaMolimoMosanto.

200 Sikoyo, bato mingi bazali na ba-kálati ya mabondeli awa.
Tokosenga na bango ete bátelema, mpe báya awa, mpe nabanzi
ete bápusana kino awa. To nasengeli koya…[Ndeko mobali
moko alobi: “Te.”—Mok.] Nakokoka te. [“Boya na ngámbo oyo
awa.”] Longwa na ngambo oyo, awa, ekoki koleka na nzela oyo,
na ngámbo oyo, bato oyo bazali na ba-kálati yamabondeli.

201 Mpe sikoyo, soko bamosusu kati na bino basengeli kokende,
ezali…Ntango na ngai esili. Bolimbisa ngai. Nakomeka kosala
mwa malamu koleka lobi na mpokwa. Na…tokomi ngonga ya
zomi eleki miniti zomi, kokokana na sáa ya etutú. Natondi bino
mingi na ndenge ya kozala awa na mpokwa oyo, mpe tika ete
Nzambe ya Lola ápambola bino. Soko bokolinga kotikala mpe
kotala molongo ya mabondeli, totómbeli bino ntango nyonso
boyei bolamu. Kasi tokobanda kobondela mpo na babeli sikoyo,
mpe nalingi kokanga bino te bobele soki bokolinga kotikala.
Bopesami nzela ya kobima na Nkombo na Nkolo Yesu. Tika
ete kimia ya Nzambe ékende na bino, mpe épambola bino,
mpe épemisa nzoto na bino na butu mobimba, mpe ápesa
bino bokolongono ya nzoto mpo bókoka kozonga lisusu lobi na
mpokwa. Nzambe ázala na bino sikoyo.

202 Mpe tika ete baoyo bazali na ba-kalati ya mabondeli
bátelema mpo na libondeli sikoyo, lokola tobondelaka mpo na
bato na lolenge yamolóngomobimba. Sikoyo, tolingi ete bóyeba,
sikoyo, bino baoyo botelemi na kalati ya mabondeli, ezali nde
na ntembe moko na bomoi na yo? Ezali nde na, bolimbisa ngai,
lisumu moko na bomoi na yo oyo oyamboli te? Soki ezali, tika
násenga yo likambo oyo. Kokóta na molongo ya mabondeli te
ná lisumu oyo eyambolami te kati na motema na yo. Mpamba
te, osengeli…Oyo ezali lipa ya bana, bomoni. Mpe soki ozali
Moklisto te, pesa bomoi na yo epai na Klisto, na molongo ya
mabondeli, na nsima nde yaka. Ezali mpo na mondimi. Okosala
yango? Yambá Ye liboso lokola Mobikisi na yo, na nsima yaka na
eteyelo, mpo bábondela mpo na yo.

203 Sikoyo nakobondela mpo na moto moko na moko; ezali te
bobele kolekisa bango, lokola lolenge moko yamomesano. Tozali
kati na losambo sikoyo. Nakanisi ete Ndeko mwasi Wyatt asili
kopesa biso ntina oyo tokoki kotikala mpe kobondela. [Ndeko
mobali moko alobi: “Iyo, mpokwa nyonso, na ntango nyonso oyo
bolingi.”—Mok.] Tokoki koumela ntango nyonso oyo tolingi. Mpe
natondi Ndeko mwasi Wyatt mpe basali kuna, mpo ya kotika
biso kosala yango. Nzambe ápambola ye. Mobali na ye ya mpiko
atelemaki na eteyelo oyo, abondelaki mpo na babeli, kino na
ntango akufaki, na ndenge nayebi, sodá ya solosolo ya ekulusu.
Mpe sikoyo nazali komeka kokóba kosala eloko yango moko,
kopambola bato oyo.
204 Mpe sikoyo nabondeli ete moko na moko na bino áya koleka
awa…Ozali na ntina ya koyambola eloko moko te oyo olingi.
Ozali na ntina ya koloba eloko moko te oyo ezali kotambola te
ná yo. Yaka kakampe tika nábondelampo na yo,mpe ndima.
205 Ondimi ete Nzambe atindi ngai mpo násala likambo oyo?
Tómbola loboko. Ozoyeba lisusu likambo oyo Mwanje na Nkolo
alobaki? “Soki omemi bato bándima yo, zala sembo ntango
okobondela, eloko moko te ekotelema liboso na libondeli.” Mpe
boyebi ete ezali ya solo. Esili kotalisama polele,mbala nambala.

Sikoyo nakosenga ete Ndeko na biso ya mwasi Rose, soki
akolinga, mpo na kobeta yango, Ndimá Kaka, to, Monganga
Monene Sasaipi Azali Pene, to elokomoko bongo.
206 Nalingi ete moko na moko na bino sikoyo ázala kati na—kati
na bosangani ná ngai. Bokolinga mpe, bino bato oyo bozali na
molongo ya mabondeli te, bokozala kobondela mpo na bato oyo?
Malamu, laká bango ete, na kotomboláká loboko: “Nakobondela,
bomoni. Biso nyonso tokobondela.”Malamu. Iyo.

Nakosepela ete bósala bongo, soki bosengeli kokende,
bókende mpenza na kimia nyonso sikoyo, na ndenge ete básala
makelele te wana tozali kobondela.

Ondimi ete ekosila sikoyo, ndeko mwasi? [Ndeko mwasi
alobi: “Namotema na ngai mobimba.”—Mok.]

Nzambe molingami, natieli ndeko mwasi maboko na ngai,
kopamela mitungisi na nzoto na ye. Na Nkombo na Yesu Klisto,
tika ete étika ye. Amen.

Ápambola yo, ndeko mwasi.

Ondimi na motema na yo mobimba? Masumu na yo nyonso
eyambolami? Ozali, na ndenge oyebi, obelemi mpo ya kozua
lobiko ya nzoto na yo?
207 Nzambemolingami, natieli ndeko na ngai ya mwasi maboko,
na Nkombo ya Mwana na Yo, Yesu Klisto, mpe nasengi ete
mitungisi ya nzoto na ye ésila, naNkombo na Yesu. Amen.

Masumu nyonso mayambolami, mpe obelemi mpo na lobiko
ya nzoto na yo? Ondimi, ndeko mobali? [Ndeko mobali alobi:
“Nandimi namotema na ngai mobimba.”—Mok.]
208 Nzambe molingami, natieli ndeko na ngai maboko, ndenge
toyebi ete Ozali awa, Nkolo. Nabondeli ete Óbikisa ye, na
Nkombo na Yesu Klisto. Amen.

Masumu nyonso eyambolami? Te, ozóyoka te. Ondimi ete
okoyoka? [Ndeko mwasi alobi: “Nandimi. Kasi matoi na ngai
ekúfá.”—Mok.] Ondimi.

Mwasi yango azali namatoi ekufá sikoyo. Tokobondela awa.
209 Nzambe molingami, nabondeli ete Óbikisa ndeko na biso
ya mwasi, mpe Ólongola kokufa matoi na ye. Afandi na mokili
oyo ekangami, na esika oyo ye akoki koyoka te. Nabondeli ete
Ókokisa lobiko ya nzoto na ye, kati naNkombo na Yesu.
210 Nakosenga na bato bákoba kogumba motó, mwa moke.
Nalingi komona eloko nini ekómelaki ye. Sikoyo, nalómbi bino,
na Nkombo na Yesu Klisto, tika ete moto moko te átombola
motó to miso na ye. Sikoyo, bosengeli kosala yango te kino ngai
náyebisa bino.
211 Okoki koyoka ngai sikoyo? [Ndeko mwasi alobi: “Mwa
maloba mayokani malamu te.” Ndeko Branham abeti maboko
mbala moko. “Nazali koyoka yo.”—Mok.] Oyoki ngai? [“Mwa
moke.”] Okoki koyoka? Akoki koyoka sikoyo. [Ndeko Branham
abeti mbalamoko lisusu.] Bomoni? Oyoki lokito wana?
212 Sikoyo ndimá na motema na yo mobimba. Okondima? Yo
ndima, mpe Nzambe akobikisa yo na mobimba mpenza. Alobi.
Nabondelaki mpe natiaki maboko na ngai na matoi na ye, mpe
alobi ete akokaki koyoka eloko moko. Malamu, sikoyo kóba
bobele, kondima ete okoyokamalamumpenza,mpe okoyoka.

Masumu nyonso eyambolami, ndeko mwasi? [Ndeko mwasi
alobi: “Iyo.”—Mok.] Obelemimpo na lobiko na yo? [“Iyo.”]
213 NzambeMolingami, natieli ndeko na ngai yamwasi maboko,
koyebáká ete kati na biso, ezali na elokomoko yamalamu te, kati
na biso moko. Kasi toyebi ete tozali Baklisto, oyo babotami na
Molimo na Nzambe. Mpe totii maboko likoló na ndeko na biso
ya mwasi mpe tosengi mpo na lobiko na nzoto na ye, na Nkombo
na Yesu Klisto. Amen.
214 Sikoyo ondimi ete okobika? [Ndeko mwasi alobi:
“Malamu.”—Mok.] Malamu, sikoyo o—osili kobika. Wana nde
lolenge ya kosala yango. Ya solo. Solo.
215 Masumu nyonso mayambolami? [Ndeko mwasi alobi: “Iyo,
misié.”—Mok.] Mpe obelemi mpo na lobiko na yo? [“Iyo.”]
Ondimi, na kotieláká yo maboko, ete Nzambe Oyo ayebi mitema
ya bato, akobikisa yo? [“Nandimi.”]

216 Tata na biso na Likoló, nabondeli ete Óbikisa ndeko na biso
ya mwasi, wana totieli ye maboko mpe tosengi na Nkombo na
Yesu Klisto ete Óbikisa ye. Amen.
217 Mbote? Na ntembe te, oyebi ete nayebi eloko oyo ezali
kotambola te ná yo. Kasi nazali koloba yango kaka te; mpamba
te, oyebi yango, eko—ekozala na yango kaka kokóba se kokóba.
Kasi soki oko…Masumu nyonso eyambolami? [Ndeko mwasi
alobi: “Iyo, misie.”—Mok.] Mpe ondimi ete Nzambe akopesa yo
nzoto kolongonú? [“Iyo, misié.”] Ondimi ete mingai yango…
Nalobi yango.

Nzambe molingami, nabondeli ete Osunga ye mpe Ópesa ye
nzoto kolongonu. Kokisa yango, naNkombo na Yesu.

Okozala ebosono te. Kende, ndima na motema na yo
mobimba.
218 Ondimi ete Nzambe akobikisa yo? [Ndeko mwasi alobi:
“Amen.”—Mok.] Masumu nyonso mayambolami mpe obelemi
mpo na lobiko na yo? Ondimi ete mokongo na yo ekokóma
malamu?

Molingami Tata na Likoló, nabondeli ete Óbikisa ye mpe
Ópesa ye nzoto kolongonu. Na Nkombo na Yesu Klisto, tika ete
ésalema bongo. Amen.

Nzambe ápambola yo, ndekomwasi. Kende, ndima sikoyo.
Masumu nyonso eyambolami, ndeko mwasi, obelemi mpo na

lobiko na nzoto na yo?
Nzambemolingami, masumu na ye, alobi, eyambolami. Natii

maboko na ngai likoló na mwasi oyo, na Nkombo na Yesu Klisto,
nasengi mpo na lobiko na nzoto na ye. Amen.
219 Masumunyonsomayambolami? Osengeli kozala sémbo, ozali
kobela makasi, oyebi yango. Oyebi ete Nayebi eloko oyo ezali
kotambola te ná yo. Mpe ondimi ete Nzambe akopesa yo
nzoto kolongonú, akobikisa motema na yo mpe akobikisa yo
mobimba?

Nzambe molingami, nabondeli ete na Nkombo na Yesu
Klisto, ete Óbikisa ye mpe ópesa ye nzoto kolongonú. Tika ete
étika ye, Tata, na Nkombo na Yesu. Amen.

Nzambe ápambola yo sikoyo. Kotia ntembe te. Kende,
ndimá.

Masumu nyonso mayambolami? Obelemi mpo na lobiko
na nzoto?

Molingami Tata na Likoló, natieli ndeko na biso ya mwasi
maboko.NaNkombo naYesuKlisto, tika ete ábikisama. Amen.

Kotia ntembe te. Kende, ndimá.
Masumu nyonso mayambolami, obelemi mpo na lobiko

na nzoto?

220 Molingami Tata na Likoló, nabondeli ete Óbikisa ndeko na
biso ya mobali, ópesa ye nzoto kolongonu. Kokisa yango, Tata.
Natii maboko na ngai likoló na ye, na ntina oyo, na Nkombo na
Yesu Klisto. Amen.

Nzambe apambola yo. Nandimi yango na motema na ngai
mobimba.

Ozali kondima sikoyo, ndeko mwasi? Masumu nyonso
mayambolamimpe obelemimpo na lobiko ya nzoto?

Nzambemolingami, natieli ndekomwasi maboko na ngai, na
Nkombo na Yesu Klisto, tika ete ábikisama mpo na nkembo na
Yo. Amen.
221 Sikoyo, mbala mingi ndenge wana, kosimba, kaka ndenge
Yesu alobaki, “Bilembo oyo ekolanda baoyo bakondima. Soki
batieli babelimaboko.”Nabandi komona, kati namayangani, ete
epesaka mbano ntuku mitano likoló ya mokama malamu koleka
oyo esalaka na ntango obengaka bato ete baya na molongo, mpo
na bososoli makanisi, mpamba te okozua kaka mwa ndambo ya
bato. Mpe, na nzela oyo, batomingi bazali kobika.
222 Oyamboli masumu na yo nyonso ya kozanga kondima mpe
nyonso? Ondimi sikoyo ete okobika? [Ndeko mwasi alobi: “Iyo,
mpe kokangolama.”—Mok.]

Nzambe molingami, nabondeli ete Óbikisa ndeko na biso ya
mwasi wana nasimbi maboko na ye mpe nasengi na Nkombo na
Yesu Klisto mpo na lobiko ya nzoto na ye. Amen.

Nzambe ápambola yo, ndeko mwasi.
Ondimi sikoyo? [Ndeko mwasi alobi: “Iyo.”—Mok.] Masumu

nyonso mayambolami? [“Iyo.”]
Nzambe molingami, natieli ndeko na biso ya mwasi maboko,

naNkombo naYesuKlisto,mpo na lobiko na nzoto na ye. Amen.
Nzambe ápambola yo, ndeko mwasi.
Ezomonana lokola eloko yamokempenza, kasi ezali Nzambe

Oyo alakaki yango.
Masumu mayambolami?
Nzambe molingami, nabondeli ete Óbikisa ndeko na biso ya

mwasi. Wana natii maboko likoló na ye na Nkombo na Yesu
Klisto, tika ete ákendempe ákómamalamu. Amen.

Masumu mayambolami?
Nzambe molingami, nabondeli ete Óbikisa ndeko na biso ya

mwasi, wana natii maboko likoló na ye, na Nkombo na Yesu
Klisto. Amen.

Sikoyo ezali bino koya ná ba-mekaniki, tika ete etutana ná
ba-dynamiki, ekotambola.

Masúmu mayambolami? [Ndeko mwasi ayanoli—Mok.]
Obelemi.

Nzambe molingami, nabondeli ete Óbikisa ye mpe Ópesa ye
nzoto kolongonu, na Nkombo na YesuKlisto. Amen.

Nzambe ápambola yo, ndeko mwasi.
Masumu nyonso mayambolami? [Ndeko mwasi alobi:

“Makambo nyonso.”—Mok.]
Nzambe Molingami, ndenge mwasi oyo atali ngai na liso,

nandimi yango. Nabondeli ete Óbikisa ye, naNkombo naYesu.
223 Ozali bobele komema ye, ezali bongo, ndeko mwasi? Ozali
kaka komema ye? Malamu. Ondimi, ndeko mwasi, ete Nzambe
akopesa yo nzoto kolongonú? [Ndeko mwasi alobi: “Nandimi ete
Nzambe akoki kopesa ngai makoki ya komona lisusu.”—Mok.]
Nzambe ápambola yo.
224 Tata na Likoló, Ozalaka ntango nyonso na mawa epai na
bakufi miso, mpe na bato ya bosenga. Sikoyo basili komona
makambo oyo Osáli na mpokwa oyo. Boye biso tondimi, Nkolo,
elembo monene ya nsuka oyo ezali kosala kati na biso sasaipi.
Nasengi mpo na mwasi ya lolanda oyo ete miso na ye ézonga, na
Nkombo na Yesu Klisto. Amen.

Sikoyo, yebisa biso sikoyo. Loba yango.
[Ndeko mwasi moko asololi na Ndeko Branham—Mok.] Oo,

iyo, ondimi ete Nzambe akobikisa yo? [“Aleluya!”]
Molingami Tata na Likoló natieli ndeko na biso ya mwasi

maboko mpe nasengi ete Óbikisa ye, na Nkombo na Yesu
Klisto. Amen.

Nzambe ápambola yo, ndeko mwasi. Tóyoka ndenge oko—
ndenge okokoba na nsima.

Ondimi, ndeko mwasi? [Ndeko mwasi alobi: “Iyo,
Nandimi.”—Mok.]

E Tatamolingami na Likoló, nabondeli mpo na ndeko na biso
ya mwasi, natii motema ete Ókobikisa ye sikoyo. Natii maboko
na ngai likoló na ye, na Nkombo na Yesu Klisto.

Sikoyo ndimá. Ya solo. Kende na yo, na kondimáká.
Ondimi, ndeko? [Ndeko mobali alobi: “Iyo.”—Mok.] Masumu

nyonso mayambolami?
Nzambe molingami, nabondeli ete Óbikisa ndeko na biso

ya mobali mpe Ópesa ye nzoto kolongonú, na Nkombo na Yesu
Klisto. Amen.

Ondimi, ndeko mwasi?
225 E Nzambe, nabondeli ete, na Nkombo na Yesu Klisto, na
komikitisa, kati na bolamu mpe bopolo ya ngonga oyo, tika
ete Molimo Mosanto ábikisa mwasi oyo na mobimba. [Ndeko
mwasi alobi: “Mpe nabondeli, bondelá mpo na mwana na ngai
ya mobali. Natikali komona ye te mbula ntuku mibale.”—Mok.]

Nabondeli ete Nzambe átindamwana na yo yamobali epai na yo,
ndekomwasi, molingami. Nzambe ápambola yo.

Tata molingami, nabondeli mpo na ndeko na biso ya mwasi
awa. Na bopolo ya Molimo Mosanto, tika ete Ye áya sikoyo mpo
na kobikisa ndeko na biso yamwasi, naNkombo naYesu. Amen.

Ápambola yo, ndeko mwasi.
Nzambe molingami, nabondeli mpo na ndeko na ngai ya

mobali, wana atelemi awa mpe natieli ye maboko, mpe nasengi
mpo na lobiko na nzoto na ye, na Nkombo na Yesu.

Ápambola yo, ndeko na ngai yamobali. Malamu.
Mwana moke ya mobali?
Nzambe Molingami, na kotieláká mwana oyo maboko,

napamboli ye naNkombo naYesuKlisto,mpo na lobiko na ye.
Ondimi sikoyo, ndeko mwasi? [Ndeko mwasi alobi:

“Iyo.”—Mok.] Olingi mpe bábondela mpo na yo?
226 Nzambe Molingami, nabondeli mpo na ye, wana natieli ye
maboko. Sikoyo, oyo nde lotómo na Yo, yango nde Olobaki ete
bósala, “Bilembo oyo ekolanda baoyo bakondima. Soki batieli
babéli maboko, bakobika.” Olobaki yango, Nkolo. Amen.

Sikoyo, Alobaki yango, boye te? Esengeli kozala ndenge
wana, ndeko mwasi.

Nzambe molingami, nabondeli ete Óbikisa ndeko na biso ya
mwasi mpe pesa ye nzoto kolongonu, na Nkombo na Yesu Klisto.
Amen. Nzambe ápambola yo, ndeko mwasi.

Oyei na kondimáká, ndeko mwasi?
227 Molingami Tata na Likoló, nasengi mapamboli na Yo likoló
na ndeko na biso ya mwasi, bobele na kotosáká oyo Yo olobaki
tosala. Olobaki: “Bilembo oyo ekolanda baoyo bakondima. Soko
batieli babeli maboko,” Olobaki, “babeli bakobika.”
228 Natelema awa mwa moke, mpo na koloba likambo oyo, kaka
mpo na kopesa bato mwa ngonga ya kopema, mpo na ngonga
moke. Mokolo moko, moto moko alobaki na ngai, ezali bongo te.
Kasi, bomoni, Alobaki: “Bilembo oyo ekolanda.”
229 Boyokaki Liteya na ngai na ntina na Kosamba, kosambisa
Yesu. Bomoni, Ayebisaki Noa: “Mbula ekobeta.”Mbula etikalaki
kobeta te mibu nkama na ntuku mibale, kasi enokaki ata bongo.
Ayebisaki Abraham éte akobotamwanamobali na nzela na Sara.
Nsima na mbula ntuku mibale na mitano. Atikálá koloba ntango
nini te. Alobaki bakobota mwana mobali. Nsima na mbula
ntuku mibale na mitano, yango esalemaki. Bomoni, Alobaki te
ntango nini.
230 Alobaki: “Libondeli ya kondima ekobikisa mobeli. Nzambe
akotelemisa ye. Soki bakotia maboko likoló na babeli,
bakobika.” Yango nde likambo oyo Alobaki? Alobaki te ete
bakompumbwa mpe bakosala yango mbala moko. Alobaki:

“Bakobika.” Bomoni, yango nde elaka na Ye. Yango nde oyo biso
tondimaka.

Yaka, ndeko mwasi. Ondimi ete ezali solo? [Ndeko mwasi
alobi: “Iyo, nandimi.”—Mok.] Na boye ezali na nzela moko te ya
kopekisa yo kobika.

Natii maboko na ngai likoló na ndeko mwasi, na Nkombo na
YesuKlisto, mpo na lobiko na nzoto na ye. Amen.

Ondimi, ndeko mwasi? [Ndeko mwasi alobi: “Iyo.”—Mok.]
Masumu nyonso eyambolamaki, mpe obelemi?

Nzambe Molingami, natieli ndeko mwasi maboko, na botosi
ya mobeko na Yo, mpe nasengi lobiko na nzoto na ye, na Nkombo
na Yesu. Amen.
231 Nalingi ete bino baoyo bazali kobondela mpo na bino,
nalingi ete bósunga ngai na likambo moko. Nalingi ete bópesa
litatoli liboso mayangani oyo ésuka, eloko nini esalemi; mpe
tika ete eyanganelo, bato mosusu, bámona mpenza likambo oyo
ezosalema. Ntango mosusu lobi, mokolo ekolanda, to na ntango
nyonso, bino bótala malamu eloko oyo ekosalema.
232 Mikanda na ngai etalisá ete ezalaka—ezalaka mpenza na
bokeseni mingi koleka kotika bango bámeka, kotia kondima
na bango na momekano. Mpamba te, Yesu alobaki: “Bakotia
maboko likoló na bango. Bakotia maboko likoló na bango,
bakobika.” Sikoyo bósosola likambo oyo Alobaki. Alobaki te
ete bakopumbwapumbwa mpe bakomata-kokita na lombangu.
Bakokaki kosala yango. Kasi Alobaki: “Bakobika.” Yango nde
likambo oyo Alobaki? Yango nde likambo oyo Alobaki. Yango
nde likambo oyo nandimaka. Mpe Ye azali awa sikoyo, Moto oyo
alobaki Liloba yango azali awampo na kosala yango.

Ondimi, mesie? [Ndekomobali alobi: “Amen.”—Mok.]
Molingami Tata na Likoló, likoló na eyambweli ya kondima

na ye mpe na kondimaká, Natii maboko na ngai likoló na ye, na
Nkombo na YesuKlisto, mpo na lobiko na nzoto na ye.

Nzambe molingami, natieli mwasi oyo maboko, na Nkombo
na YesuKlisto, mpo na lobiko na nzoto na ye.Malamu.

Tata molingami, natieli mwasi oyo maboko, na Nkombo na
YesuKlisto,mpo na lobiko na nzoto na ye. Olobaki: “Akobika.”

Obelemimpo na lobiko na nzoto, ndekomwasi?
Nzambe molingami, natieli ye maboko, na Nkombo na Yesu

Klisto, ete Obikisa ye.
Malamu, ndeko mwasi, molingami, nyonso ebelemi mpo na

lobiko na nzoto? Kondima na yo sikoyo esili komonisama, ondimi
ete okobika?
233 Mpe, Nzambe, natieli ye maboko, na mobeko na Yo: “Na
mokili mobimba, bikelamu nyonso.” Natii maboko likoló na ye,
na Nkombo na Yesu, mpo na lobiko na nzoto na ye.

Nzambe Molingami, natieli ndeko na ngai maboko, na
Nkombo na YesuKlisto, mpo na lobiko na nzoto na ye.

Nzambemolingami, natieli ndeko na ngai ya mwasi maboko,
naNkombo na YesuKlisto, mpo na lobiko na nzoto na ye.

[Maloba mazangi na eteni oyo ya bande—Mok.]…nazokita
kuna na molongo. Nalingi kolembisa bino te. Okokóma malamu
soki okondima yango sikoyo.

Nzambe molingami, nabondeli ete Óbikisa ndeko na ngai ya
mwasi, na Nkombo na Yesu Klisto. Amen.

[Maloba mazangi na eteni oyo ya bande—Mok.]…kosunga
ngai kobondela mpo na bato oyo.
234 Sikoyo, tozali na mwa matambála awa, mpe nyonso wana,
awa, mpo na kobondela mpo na yango. Mpe nalingi ete bókoba
kobondela elongo ná ngai sikoyo, sikoyo, mwa maboké oyo,
sikoyo. Nayebi ete oyo ezali komonana ndenge mpo na bato
kobondela mpo na mwa eloko lokola oyo. Kasi soki bokoki
koya bobele na biró na ngai, mokolo moko, mpe bótala. Soki
tóbatelaka matatoli na mibu nyonso oyo, nabanzi ete bokokaki
kozala na esika ya kotia yango awa na eteyelo oyo te, Baoyo
babikisamaki bobele na kotindáká bilamba ya mabondeli lokola
oyo, milió kati na bango, zingazinga mpe zingazinga na mokili.
Sikoyo, boyebi eloko nini yango ezali—yango ezali?

Moto moko ázua kitambala wana kuna mpo na—na elenge
wana…Okoyeba kitambala na yo, okolinga, ndeko?Malamu.
235 Mpe namóná banamike, banamike ya bibosono kobika. Mpe
bomoni, oyo yango ezali, ezali bobele esika ya bokutani, ndenge
Oral Roberts azaláká koloba. Ezali bobele esika ya bokutani.
Tobondeli. Sikoyo, tosalaka likambo oyo biso moko te, tosalaka
likambo oyo mpo Biblia epesaki biso etindá ya kosala likambo
oyo. Biso nyonso toyebi ete ezali solo.
236 Sikoyo, ezali na bato mingi oyo bapakolaka matambala,
mpe bongo na bongo. Ee, sikoyo, tobanzi ete ezali mabe te,
solo mpenza, kasi soki kaka…Biblia elobi te ete “bapakolaki”
matambala.
237 “Kasi balongolaki na nzoto ya Paulo matambala.” Sikoyo,
bomoni likambo nazalaki kolobela? Sikoyo, eloko oyo bamonaki,
nguya yango ya koyeisa na bomoi oyo ezalaki kati na Polo, ete
bayebaki ete azalaki mosali na Nzambe. Bayebaki ete Nzambe
azalaki kati na ye. Bayebaki ete nyonso oyo ye azalaki kosimba
epambolamaki. Bato boni basosoli yango? Bóloba: “Amen.”
[Losambo balobi: “Amen.”—Mok.]
238 Boyebi, nakanisi ete Polo azalaki mpenza kati na Makomi na
makambo oyo asalaki. Bomoni bongo te? Bolingi náyebisa bino
esika oyo nakanisi ete azuaki likanisi ya kosala yango? [Moto
moko alobi: “Longwa na Elisa.”—Mok.] Longwa na Elisa, ezali
solo. Bomoni, Eliya alobaki: “Kamata língénda oyo mpe kende

kotia yango likoló na mwana.” Mpe mosakoli atindaki lingenda
mpo ayebaki ete nyonso oyo ye asimbaki epambolamaki. Ayebaki
esika na ye. Ye…soki akokaki bobele komema mwasi yango
ándima ndenge moko.

Sikoyo bomoni, sikoyo, Biblia elobá ata moke te:
“Bakobondela mpo na babeli.” Elobaki: “Bakotia maboko likoló
na babeli.”
239 Sikoyo bókanisa naino, bato bamonaki, kati na Ntoma
Petelo, Bozali na Nzambe etalisamaki na kati ya moto oyo, na
lolenge ete ba—batiaki kutu bato na nsé ya elili na ye, mpe
babikaki. Bato boni bayebi ete ekokani na Makomi? Ezali kaka
ndenge moko ná Likomi lokola Yoane 3:16. Bomoni, Yango
nyonso ezali Liloba na Nzambe. Sikoyo, bato, boyebi ete elilingi
ya moto wana ebikisaki bato te.
240 Kasi, bótala, soko nguya na Nzambe ezalaki likoló na
mosakoli yango, mbula na mbula nsima na ye kokufa, na lolenge
ete moto akufaki mpe abwakamaki likoló na nzoto na ye,
mikuwa na ye. Nzoto ezalaki kutu wana te; mikuwa nde ezalaki
wana. Mpe Bozali na Nzambe ezalaki likoló na mikuwa yango,
kino mokufi wana azongaki na bomoi.
241 Sikoyo, boyebi te ete bobele Nzambe moko wana oyo asalaki
makambo nyonso wana azali awa na mpokwa oyo? Mpo—mpo na
ngai, nabanzi ete biso tosengeli kozala bato ya esengo koleka na
mokili mobimba. Bókanisa kaka likambo oyo.
242 Na—Nákolikya ete nakamwisi eyanganelo na ngai te na
kondima ete ezali elokomoko oyo nazali kosala yango ngaimoko.
Bo—boyebi yango malamu koleka. Ngai, nazali ndeko na bino,
bomoni, mpe nazali bobele ndeko na bino.
243 Kasi nayebi mpenza, nayebi eloko oyo, ete Nzambe azali
awa. Mpe nayebi ete Asili kopesa biso eloko moko, oyo tokoki
kolimbola yango te, bobele na nzela na Liloba na Nzambe,
kotatola ete esengelaki kozala awa na ntango oyo. Boye ezali
mpe kopesa biso etaliseli ya koyeba ete tozali kobika na mikolo
ya nsuka. Ezali kopesa biso etaliseli ya koyeba ete bato oyo,
baponami oyo, baponámí, babiangámí kobima, babongisamaki
liboso…
244 Sikoyo, yango ezali liloba moko monene, kobongisama
liboso, kasi biso nyonso toyebi ete ezali solo. Toyebi mpenza ete
Nzambe oyo azangi nsuka abongisaki makambo nyonso liboso,
na nzela ya boyebi-makambo-liboso, liboso ya kozalisama ya
mokili, ata Mwana-mpate abomamaki; mpe nkombo nyonso oyo
ekokaki kozala na Buku, etiamaki na Buku liboso kutu Buku
ekomama. Sikoyo bato boni bayebi ete ezali ya solo?
245 Mpe Yesu ayaki ko—kosikola baoyo bazalaki na kati na
Buku. Kati na Biblia, Mwana-mpate autaki na sima ya ezipelo,
azuaki Bukumpe afungolaki Bilembo oyo ekangamaki na Yango,
mpamba te Ayaki kosenga baoyo nyonso Ye asilaki kosikola.

Azali Molobeli sikoyo, Molobeli azali kolobela baoyo Asílaki
kosikola. Oyo nyonso nkombo na ye ekomamaki na Buku ya
Bomoi yaMwana-mpate, asili kosíkolama.
246 Ndenge nalobaki mwa litatoli moko ya makasi na mpokwa
wana…Nazali kozela…matambala nyonso awa. Nazali
koluka kozongela koteya lisusu te, kasi nalobaki mwa litatoli
moko ezalaki…nabanzi ete oyo ékomonana lokola kotuka te,
bomoni. Kasi lokola mobokoli-bibwele oyo azalaki na soso ya
mwasi, azalaki na máki ya kokoka te, boye ye azuaki líki ya
mpongo, mpe atiaki yango na nsé ya soso mpe apasolaki mwana
mpongo. Azalaki mpenza moto ya ndenge kati na bana-soso
nyonso, mpo ete bazalaki komona makambo ndenge moko te.
Kasi yango nde nyonso oyo ye atikalá komona, ezalaki mama
soso. Ayokaki mongongo moko, eyokanaki lokola mongongo
na ye te. Akokaki mpe ata moke te kosala mongongo lokola
mama soso to bana-sósó. Azalaki kosepela na bilei na bango te,
wana ezalaki bango kolia bobele na kati ya lopanga ya ba-sósó.
Eloko moko ezalaki ndenge mosusu ná ye, ata bongo, ayebaki te
bokeseni nini ezalaki.
247 Mpe bongo mokolo moko, ezalaki na mama mpongo oyo
ayebaki ete abotaki makii mingi. Mpe ezalaki na moko ya maki
yango, oyo esengelaki kozala mwana na ye, azalaki komonana
te. Boye akendeki koluka ye, mpe amonaki ye na lopango ya
ba-sósó. Mpe abelelaki. Mpe ntango agángaki, mwa mpongo
ayebaki mongongo ya mama na ye. Ndenge Yesu alobaki:
“Bampate na Ngai bayebi Mongongo na Ngai.”
248 Nakanisi, lobi na mpokwa, ntango namonaki likita wana
ya ba-Batiste, ba-Presibitérien, ná bamosusu, ntango mosusu
babimisamaki na nsé ya sósó. Limbisa ngai, ndeko, bomoni.
Kasi Mama ayebaki ete Azalaki na balingami na Ye kuna
libanda na esika moko. Boye mibali oyo batelemaki kuna,
bazalaki kowelana te bilei oyo bazuaki longwa na mama sósó,
mpe bongo na bongo, kasi sikoyo bazali ba-mpongo, bomoni,
bampumbwakampo na bilei na bango. Bomoni?
249 Mpe nabanzi ete lingomba ezali eloko moko lokola likambo
oyo namonaki eleki ntango molai te, ezalaki ngai kouta na
Tucson, to longwa na—longwa na Phoenix, kokende na Tucson.
Namonaki likambo moko ya kokamwisa. Mpe ezalaki lokola
kobuka motema na ngai, komona likambo oyo esalemaki,
ndenge…ndeke moko lokola mpongo, oyo epumbwaka na
mipepe, ndeko yampongo, oyo ezali elilingi ya lingomba.

Mpe Jehovah azali Mpongo. Abengaki basakoli na Ye “ba-
mpongo.” Amibengaka Yemoko, Jehovah: “Mpongo.”
250 Kasi ndeke lokola mpongo oyo abungisá lolenge na ye
banda kala, mpo ekendeke lisusu kati na mipepe te koluka
bilei na yango ndenge esengelaki. Kasi efandaka na ba-singa
ya telefone mpe ezali kobika lokola molei bipolá-pola. Alu—

alukaka simbiliki ebomami na mituka, mpe ye ná bingondó
babimaka mpe baliáka elongo. Akopumbwa-pumbwa lokola
engondo, na esika ya kotambola ndenge asengeli. Abungisaki
lolenge na ye.
251 Mpe nazali koloba oyo na bolingo ya bulee mpenza mpe na
limemia, lingomba esili kobungisa kala lolenge na yango lokola
ndeko mwasi mpongo. Afandi zingazinga. Na esika ya kotímola
na kati ya Liloba mpo na koyeba soki makambo oyo ezali
solo, azali kozela libóndo ya nkómá ya Ecodim oyo ebongisami
na etonga ya bato ya boyebi esika moko, simbiliki moko oyo
ebomamaki esikamosusu. Kopumbwa-pumbwa lokola engondo!
Nzambe ásunga biso ete tópumbwamosika na yango.

Bilaka oyo ezali solo. Ezali te oyo moto moko alobaki na
ntina na Yango, kasi oyo Nzambe alobaki na ntina na bango!
Bizali solo. Nazali na esengomingi ya kosangana ná bampongo.

Tóbondela elongo mpo na babeli na biso.
252 Molingami Tata na Likoló, elakisami na Biblia ete bamemaki
matambála oyo ezuamaki na nzoto ya Polo, matambála mpe
biteni ya bilamba, mpe milimo mabe ebimaki na kati na bato,
mpe milimo mabe yango etikaki bango. Sikoyo, Tata, etelemi
ngai awa liboso ya matambála oyo, ezotalisa moto nyonso oyo
azali awa. Ezali Nzoto na Klisto, biso elongo. Tozali koloba, na
ngolu mpe bolingo, ete tozali awa mpo na kotalisa Mwasi na
libala na Ye, mpe kondimáká, tosangani elongo ná Ye na Bokonzi
na Ye. Mpe toyebi ete biso tozali Santu Polo te, kasi toyebi ete
Ozali kaka Yesu.
253 Mpe tobondeli ete Ópesa lokumu na kondima ya bato oyo.
Soko bázalaka kobika na eleko ya Polo, balingaki koyoka
Nsango-malamu moko oyo, komona makambo yango moko.
Yango wana, bazali lolenge ya bato yango moko. Ozali Nzambe
yango moko. Na bongo, nabondeli, Nzambe Molingami, ete
Ópesa lokumu na kondima na bango, ndenge Osalelaki baoyo
na mikolo ya Biblia. Mpe tika ete nguya nyonso ya milimo mabe,
bokono nyonso, mpasi nyonso, oyo ekangi bato oyo matambala
mpe mwa maboké oyo ezali kotalisa awa, tika ete nguya mabe
ya bokono étika bango.
254 Elobamaki, mokolo moko, ete Yisraele bazalaki kotambola
kati na molongo ya mosala na bango, kokende na mboka na
elaka. Mpe mpenza na molongo ya mosala, moyini ayaki mpe
afinaki bango na litumu, mpe Mbu Motane epekisaki bango
kokóba na nzela ya mosala na bango, mpe na kotambola na
bango. Mpe Nzambe akitisaki miso longwa na likoló, na nzela
ya Likonzi na Móto, mpe mai ya monana ebángaki. Ezongisaki
mbonge na yango nsima, mpo mbonge ya Nzambe ezalaki na nsé
yamai yamonana. Mpe Efungolaki nzela mpo na bana na Ye, oyo
bazalaki kotambola na nzela ya botosi.

255 Sikoyo, Nzambe, soki Mbu Motane ekokaki kobanga, mpe
kozongisa mbonge na yango nsima, kozongisa mai na yango
nsima, mpe kopesa nzela na bana kati namobembo kotamboláká
na botosi; Nzambe Molingami, na mpokwa oyo, kitisa miso na
nzela ya Makila ya Mwana na Yo, Yesu, Oyo apesaki elaka.
Mpe ntango bitambala oyo ekotiama likoló na nzoto ya maláli
ya bato, tika ete miso na Nzambe étala, mpe tika ete bokono
yango, molimo mabe yango, ébanga mpe ékende mosika. Mpe
tika ete bato bákoba na mobembo kino Mboka na elaka, na
nzoto malamu mpe konzo. Ndenge Yisraele atambolaki kati na
esobe, moto moko te ya bolembu azalaki kati na bango, teee na
nsuka mosusu. Tika ete épesamela bato oyo, Tata, mpo tozotinda
matambála oyo, na Nkombo na YesuKlisto. Amen.
256 Nzambe apambola bino, moko na moko. Wana bozali
kozua bitambala na bino sikoyo, bóndima na motema na bino
mobimba. Bondimi ete Nzambe ayoki yango? Bomoni? Na—
nalingi koloba boye. Bótia te, bótia ntembe te, ata moke
te. Bomoni, ekoki komonana lokola likambo ya kokamwisa
mpenza. Bólimbisa ngai, mpo na miniti moko. Bóbeta ntembe
atamoke te. Kasi sikoyo bóndima ete, oyo tosili kosenga,Nzambe
apesi yango.
257 Bondimi ete Nzambe azali awa, ayebi sekelé ya mitema na
bino? Boyebi mpe bondimi ete ezali Nzambe? Sikoyo, bófandisa
makanisi na bino sikoyo, ekoki kozala elokomosusu te. Bomoni?
258 Sikoyo, bongo soki lobi monene moko ekoki kozala, sima
na mibu ebele koleka oyo ekozala lisolo. Mpe ntango bato,
na mibu ekoya, soki esengelaki kozala bongo, bakoya mpe
bakoloba: “Boye, soki názalaka na bomoi na ntango wana,
nalingaki komona yango kosalema, moninga, yango nde nyonso
oyo nalingaki koyeba. Nalingaki kondima yango kaka na ntango
wana!” Bomoni, ezali makambo ndenge moko oyo bozondima,
soki bózaláká na ntango wana kuna, ntango Asalaki yango!
Bomikanisela, ezali kaka Ye. Ezali Bomoi na Ye kati na bino.
Nzambe ápambola bino. 

